
 بسم الله الرحمن الرحيم 

 

00- Utangulizi 

 

Himdi zote njema anastahikii Allaah na swalah na salamu zimwendee Mtume wa Allaah, 

familia yake, Maswahabah zake na wale wenye kufuata uongofu wake. 

Amma ba´d: 

Miongoni mwa mambo ambayo Allaah Amewapa majaribio Ahl-us-Sunnah wal-Jamaa´ah 

kwayo, ni kupatikana idadi kubwa ya watu wa batili na wale wanaowasaidia pamoja na 

kuenea kwa Bid´ah na wale wanaowapa nguvu. Lakini hapana shaka yoyote kwamba ahadi 

ya Allaah (Subhaanahu) ni yenye kitimizwa. Ameahidi (Jalla wa ´Alaa) kuihifadhi Dini 

Yake pale Aliposema: 
 إِنَّا نَحْنُ ن حزالْنحا الذ كِْرح وحإِنَّا لحهُ لَححافِظُونح 

“Hakika Sisi Tumeteremsha Ukumbusho huu na hakika Sisi bila shaka ndio 

Tutakaouhifadhi.” (15:09) 

Katika kuihifadhi Kwake Dini Yake na Ukumbusho Wake ni kusahilisha kwa wanaume 

wa kisawasawa katika Ummah huu kuilinda Dini Yake kutokamana na upotoshaji wa 

wenye kupetuka mpaka, dhana za wakanushaji na tafsiri mbovu za wajinga. Maswahabah 

wa Mtume wa Allaah (Swalla Allaahu ´alayhi wa sallam) waliilinda Dini Yake, Kitabu 

Chake na Mtume Wake kwa ndimi zao na mikuki yao. Kamwe hawakuchoka kuhami usafi 

wa Dini hii. Kisha wakafuatwa kwa hilo na Taabi´uun wabora na halafu waliowafuata 

mpaka wakati wetu huu leo na mpaka pale Qiyaamah kitaposimama.  

Miongoni mwa wanaume hawa imara ambao wameweka juhudi kubwa kabisa katika 

kuilinda Dini Yake, kuliweka juu Neno Lake na kuzisafisha fikira za watu kutokamana na 

ukhurafi wa makhurafi, upotevu wa wapotevu, Bid´ah za watu wa Bid´ah na yasiyokuwa 

hayo katika aina mbalimbali za upotevu, si mwengine ni Shaykh, ´Allaamah na 

mpambanaji Jihaad Rabiy´ bin Haadiy al-Madkhaliy (Hafidhwahu Allaah). Anatumia 

juhudi kubwa awezazo kuupa nasaha Ummah huu. Ametumia wakati wake na umri wake 

kuwaelekeza vijana wa Waislamu na amekifungua kifua chake na nyumba yake kwa kila 

anayetaka haki na kujitahidi kuiendea. 

Lakini Sunnah ya Allaah kwa waja Wake ni kwamba Anawapa majaribio na mitihani na 

wala hutopata mabadiliko katika desturi ya Allaah. Amesema (Ta´ala): 
ونح ألم، أحححسِبح النااسُ أحنْ يتُْْحكُوا أحنْ ي حقُولُوا آمحناا وحهُمْ لا يُ فْت حنُ   

“Alif Laam Miym. Je, wanadhani watu kwamba wataachwa wanasema: “Tumeamini.” basi 

ndio wasijaribiwe?” (29:02)  

Miongoni mwa majaribio hayo ambayo amepewa Imaam huyu ni msimamo wa Ahl-ul-

Bid´ah dhidi yake na majaribio yao mabaya kwa njia zote zinazowezekana kumpiga vita na 

kumwangusha, kwa kuwa wao waonavyo ni kwamba lengo zuri linaitakasa njia. 

Wametumia uongo, uzushi, dhuluma, batili, ghushi, matusi na tabia na sifa zingine zote za 

shari na za ki-Shaytwaan. 

Lakini (Hafidhwahu Allaah) amekuwa ni ngangari kama mlima ulio imara. Njia zote hizi 

hazikumfanya kutoka nje katika mwenendo waliokuwemo waliotangulia. Wala 

hazikumfanya akaacha kuenenza Dini ya Allaah na Mtume Wake, kusafisha kwake Bid´ah 

zote, unafiki, maasi na madhambi na kuwafichukua wale ambao wamejivisha kivazi cha 

Sunnah na wakati wako mbali na Sunnah. Yote haya ni katika fadhilah na neema za Allaah 

juu yake zisizohesabika. 

Usiku na mchana, Ahl-ul-Bid´ah, waongo na wasaidizi wao, kwa siri na kwa dhahiri, 

wanajitahidi kumwangusha chini ili mfumo wa kinabii anaoueneza kwa watu uweze 

kuanguka na badala yake bendera ya Bid´ah na upotevu iweze kushika nafasi. 

Wameandika “ar-Radd al-Wajiyz” dhidi yake na akaijibu kwa “an-Naswr al- ´Aziyz”. 

Waliandika uongo wao, akawafichukua na wakaanguka chini. Namna hii Allaah 

Anainusuru Dini Yake na waja Wake waumini.  

Aina hii ya mnyororo ni mrefu na ni yenye kuendelea kila siku, lakini unaanguka mara 

moja mbele ya haki – na himdi zote ni za Allah. Hilo ni kwa sababu mlango wa uongo ni 

mpana na milango ya upotevu iko wazi, wakati adhabu ya uongo ni kuufichua na 

kuufedhehesha na mwisho mwema ni wa wenye kumcha Allaah.  

Matusi na maapizo yote haya yanayotoka kwa watu wa matamanio na wajinga ni 

madhambi kwao na wakati huohuo Shaykh Rabiy´ analipwa thawabu kwayo. Kadhalika 

hali ni hivo kwa Maswahabah, Taabi´uun na waliokuja baada yao. Raafidhwah, Khawaarij, 

Mu´tazilah au Ahl-ul-Bid´ah wengine wote hawajapatapo kuwatukana isipokuwa inakuwa 

ni matendo mema katika mizani ya wema wetu waliotangulia na Allaah Ananyanyua 

manzilah zao, hata kama hilo litakuwa baada ya kufa kwao. Kwenye macho ya Ahl-ul-

Haqq was-Sunnah hilo haliwadhuru kitu. Ni mara ngapi Raafidhwah wamemtukana Abu 

Bakr na ´Umar? Ni mara ngapi ´Ashaa´irah, Mu´tazilah na Jahmiyyah wamemtukana 

Shaykh-ul-Islaam Ibn Taymiyyah? Ni mara ngapi maadui wa Tawhiyd, wenye kuinusuru 

shirki na Ahl-ul-Bid´ah wamemtukana Shaykh-ul-Islaam Muhammad bin ´Abdil-

Wahhaab? Ni mara ngapi maadui wa Sunnah wamewatukana wanachuoni na maimamu 

wetu kama Shaykh Ibn Baaz, Shaykh al-Albaaniy, Shaykh Ibn ´Uthaymiyn, Shaykh al-

Fawzaan, Shaykh Rabiy´ na wengineo? Wao ni kama jinsi Shaykh ´Abdul-Latwiyf bin 

´Abdir-Rahmaan bin Hasan Aal ash-Shaykh (Rahimahu Allaah) alivyosema wakati 

alipokuwa anazungumzia kuhusu babu yake, Mujaddid na Imaam Muhammad bin ´Abdil-

Wahhaab: 

“Ana fadhilah na athari, jambo ambalo halifichikani kwa watu waheshimiwa na wenye 

ufahamu. Miongoni mwa mambo maalum ambayo Allaah Amemtofautisha nayo katika 

karama, ni kwamba aliwashinda maadui wa Dini na wapinzani wa waja wa Allaah 

waumini, wakati huo ndipo wakamtukana, kumsemea uongo na kutaja mapungufu yake.”1 

Hali kadhalika kunapatikana kundi ambalo linamtukana Shaykh Rabiy´, kumtuhumu 

uongo na kumbeza, kunapatikana kundi vilevile linalomsifu kwa sifa za mdomo 

zinazozingatiwa na kumpendekeza kwa mapendekezo yanayokubalika. Wanachuoni wote 

wa Sunnah na wanafunzi wenye inswaaf waliosalimika na mambo ya ushabiki na 

matamanio wanajua fadhilah za mtu huyu – lakini fadhilah hazijui yeyote isipokuwa 

zinajulikana na watu wa fadhilah. 

Amesifiwa na wanachuoni wa zama hizi. Wameshuhudia juu yake kwa ushuhuda wa haki 

na wa kweli na wamezungumzia kuhusu fadhilah zake, elimu yake na uthabiti wake juu ya 

Sunnah na juu ya mfumo wa wema waliotangulia (Salaf-us-Swaalih). Miongoni mwa 

wanachuon hawa watukufu ni Imaam Shaykh ´Abdul-´Aziyz bin Baaz; Shaykh, ´Allaamah 

na Muhaddith Muhammad Naaswir-ud-Diyn al-Albaaniy; Shaykh na ´Allaamah 

 
1 al-Hadiyyah as-Sunniyyah, uk. 131 

Muhammad bin Swaalih bin ´Uthaymiyn; Shaykh Swaalih bin al-Fawzaan; Shaykh 

Muhammad bin ´Abdil-Wahhaab al-Bannaa; Shaykh Muqbil bin Haadiy al-Waadi´iy; 

Shaykh Muhammad bin ´Abdillaah as-Subayyil; Shaykh Ahmad bin Yahyaa an-Najmiy; 

Shaykh Zayd bin Muhammad al-Madkhaliy; Shaykh Swaalih as-Suhaymiy; Shaykh ´Ubayd 

al-Jaabiriy na wengineo katika wanachuoni, waheshimiwa na watu wema na wenye kheri. 

Hawa ndio wanachuoni na ushahidi wa wanachuoni unatosheleza kuwa ni ushahidi. Na 

vipi usitoshelezi ilihali Allaah (Ta´ala) Amewatumia wanachuoni kama ushahidi katika 

Kitabu Chake Kitukufu juu ya Umoja Wake (Subhaanah). Amesema: 
ةُ وحأوُلُو الْعِلْمِ قحائمِاً بِِلْقِسْطِ لا إلِحهح إِلا هُوح الْعحزيِزُ الَحْ شحهِدح اللّاُ  كِيمُ  أحناهُ لا إلِحهح إِلا هُوح وحالْمحلائِكح  

“Allaah Ameshuhudia kwamba hapana mwabudiwa wa haki isipokuwa Yeye na Malaika, 

na wenye elimu [wote wameshuhudia kwamba Yeye] ni Mwenye kusimamisha [uumbaji 

Wake] kwa uadilifu - hapana mwabudiwa wa haki isipokuwa Yeye; Mwenye nguvu 

zisizoshindikana, Mwenye hekima.” (03:18) 

Tumetaja baadhi ya matapo na sifa zao juu ya Imaam huyu mtukufu ili iweze kuwabainikia 

watu wote wenye busara ni manzilah ipi alionayo Shaykh huyu mtukufu na ili uongo na 

upotevu wa wale wanaomponda na kumsema vibaya uweze kufichuka. 

Hebu twende katika maneno hayo – na kwa Allaah peke Yake tunaomba msaada. 

1- Imaam na ´Allaamah ´Ubaydullaah ar-Rahmaaniy al-

Mubaarakfuuriy (Rahimahu Allaah)2 

 

Amesema (Rahimahu Allaah) katika cheti chake cha Hadiyth kwa Shaykh Rabiy´ ambacho 

alimpa rukhusa ya kufundisha Hadiyth: 

“Amma ba´d: 

Mja wa Allaah fakiri Abul-Hasan ´Ubaydullaah ar-Rahmaaniy al-Mubaarakfuuriy, mtoto 

wa ´Allaamah na Shaykh ´Abdus-Salaam al-Mubaarakfuuriy ambaye ni mwandishi wa 

wasifu wa al-Bukhaariy, anasema: 

Hakika ndugu yetu kwa ajili ya Allaah, mwanachuoni mtukufu na muheshimiwa, Shaykh 

Rabiy´ bin Haadiy ´Umayr al-Madkhaliy kutoka katika kijiji cha al-Jaraadiyyah wilaya ya 

Swaamitwah ya Saudi Arabia, mwalimu wa kitivo cha Hadiyth Chuo Kikuu cha Kiislamu 

al-Madiynah al-Munawwarah, ameniomba kumpa cheti cha rukhusa ya kufundisha 

Hadiyth. Ameniunganishia mnyororo wake wa wapokezi (Sanad) kwa mnyororo wa 

maimamu wa Hadiyth na miongoni mwa hao kuko walioandika vitabu Swahiyh na 

wengineo. Ameniandikia kwamba alisoma kwanza katika al-Madrasah as-Salafiyyah 

Swaamitwah. Kisha katika Chuo Kikuu cha elimu katika mji huohuo. Kisha katika Chuo 

Kikuu cha Kiislamu al-Madiynah al-Munawwarah na akapata shahada yake ya mwaka 

1385. Mwaka wa 1396 akapata shahada yake ya pili. Mwaka wa 1400 akapata shahada yake 

ya udaktari kwenye Chuo Kikuu cha Mfalme ´Abdul-´Aziyz Juddah. Amenambia pia kuwa 

amesikiliza sana duruus za ´Allaamah na Shaykh ´Abdul-´Aziyz bin Baaz (Hafidhwahu 

Allaah) sehemu kubwa ya “Swahiyh al-Bukhaariy” na “Swahiyh Muslim” na sehemu ya 

“Sunan at-Tirmidhiy” kwenye msikiti mtukufu wa Mtume. Kadhalika amelazimiana sana 

na ´Allaamah na Shaykh Naaswir-ud-Diyn al-Albaaniy. Vilevile alifaidika kutoka kwa 

Shaykh Hammaad bin Muhammad al-Answaariy na wanachuoni wengine wakubwa. 

Baada ya kutoka katika Chuo Kikuu al-Madiynah, Chuo Kikuu kilimtuma kwenye Chuo 

 
2 Ni mwandishi wa kitabu ”Mur´aat-ul-Mafaatih Sharh Mishkaat-il-Maswaabih”. Ni mmoja katika wanachuoni 

wenye kusifiwa India na bingwa wa wajuzi wa Hadiyth. Alifariki 1414. Kama jinsi alivyompa Shaykh Rabiy´ idhini 

na rukhusa ya kufundisha (Ijaazah), kadhalika alifanya hivo kwa Shaykh Hamuud at-Tuwayjiriy, Shaykh Ismaa´iyl 

al-Answaariy, Shaykh Ahmad an-Najmiy, Shaykh Badiy´-ud-Diyn as-Sindiy, Shaykh ´Aliym-ud-Diyn an-

Nadyaawiy, Shaykh Muhammad as-Suumaaliy na wengineo. Allaah Awarahamu waliokufa katika wao na 

Awahifadhi waliohai.  

Kikuu Salafiyyah cha Varanasi India kufundisha. Kila wakati nilipokuwa ninaenda katika 

Chuo Kikuu Salafiyyah baada ya kubaki kwake huko, alikuwa akikaa na mimi na 

kunikumbusha masuala ya kielimu. Alikuwa akija pia mara nyingi katika mji wa 

Mubaarakfuur na kunitembelea kwenye nyumba yangu. Nilikuta kuwa ana elimu kubwa. 

Ana fadhilah kubwa na ni mtu mwenye ufahamu uliosalimika na tabia iliyonyooka. 

Alikuwa amenyooka juu ya mfumo wa wema waliotangulia (Radhiya Allaahu ´anhum) 

katika I´tiqaad na matendo. Anafuata Kitabu na Sunnah, anavinusuru na kuvitetea. 

Alikuwa ni mwenye msimamo mkali kwa watu wa Bid´ah na watu wanaofuata matamanio 

yao (Ahl-ul-Bid´ah wal-Hawaa). Anawaraddi wanaofuata kipofu (Muqalliduun) ambao 

wanalinganisha Hadiyth na madhehebu ya maimamu wao. Allaah Ambariki katika elimu 

yake na Awafanye Waislamu wazidi kustarehe kwa urefu kwa kubakia kwake... “  

Haya yameandikwa na Shaykh tarehe kumi na tisa Dhul-Qa´dah 1401. 

2- Imaam na ´Allaamah ´Abdul-´Aziyz bin Baaz (Rahimahu 

Allaah) 

 

Aliulizwa (Rahimahu Allaah) kuhusu Shaykh Rabiy´ bin Haadiy na Shaykh Muhammad 

Amaan. Akajibu ifuatavyo: 

“Ama kuhusu watu hawa wawili waheshimiwa, Shaykh Muhammad Amaan al-Jaamiy na 

Shaykh Rabiy´ bin Haadiy al-Madkhaliy, wote wawili ni katika Ahl-us-Sunanh. Ninawajua  

vyema kwa elimu, fadhila na ´Aqiydah sahihi. Dr. Muhammad Amaan (Rahimahu Allaah) 

amekufa usiku wa kuamkia alkhamisi tarehe ishirini na saba Sha´baan mwaka huu. 

Ninashauri kustafidi kutoka kwenye vitabu kwao. Ninamuomba Allaah Awawafikishe 

wote katika Anayoyaridhia, Amsamehe Shaykh Muhammad Amaan aliyekufa na 

Awawafikishe Waislamu wote katika radhi Zake na wema wao – hakika Yeye ndiye 

Mwenye kusikia, Aliye karibu.”3 

Kadhalika amesema: 

“Shaykh Rabiy´ ni katika wabora wa Ahl-us-Sunnah. Anajulikana vyema kuwa ni katika 

Ahl-us-Sunnah. Vitabu na makala zake vinajulikana.”4 

Amesema pia: 

“Hatuna mashaka yoyote na ndugu zetu wanachuoni wanaojulikana al-Madiynah. Wana 

´Aqiydah nzuri na ni katika Ahl-us-Sunnah wal-Jamaa´ah. Miongoni mwao ni Shaykh 

Muhammad Amaan biy ´Aliy, Shaykh Rabiy´ bin Haadiy, Shaykh Swaalih bin Sa´d as-

Suhaymiy, Shaykh Faalih Naafiy´ na Shaykh Muhammad bin Haadiy. Wote hawa 

wanajulikana kwetu kuwa na msimamo mzuri, elimu na ´Aqiydah nzuri. Lakini, 

walinganizi wa batili wanawinda katika maji machafu. Wao ndio wanawashawishi watu na 

kuzungumzia mambo haya. Wanasema makusudio ni haya na yale. Sio jambo zuri. Lililo la 

wajibu ni kuyafasiri maneno kwa njia nzuri iwezekanayo.”5 

 
3 Kanda ”al-Is-ilah as-Swiydiyyah” 

4 Kanda ”Thanaa´-ul-´Ulamaa´ ´alaa as-Shaykh Rabiy´” Tasjiylat Minhaaj-us-Sunnah.  

5 Kanda ”Tawdhwiyh-ul-Bayaan”.  

Baada ya Shaykh kutoa muhadhara kwa anwani “at-Tamassuk bil-Manhaj as-Salafiy”, 

akasema (Rahimahu Allaah): 

“Tumesikia sote maneno haya yaliyobarikiwa na mazuri kutoka kwa muheshimiwa Shaykh 

Rabiy´ bin Haadiy al-Madkhaliy, mada kuhusiana na kushikamana barabara na Qur-aan na 

Sunnah na kutahadharisha na yale yanayokwenda kinyume navyo, mgawanyiko na 

kasumba ya matamanio. Amefanya vyema, vizuri na amefaidisha wengine. Allaah Amjaze 

kheri na Amlipe maradufu.” 

Katika kanda hiohio amesema tena: 

“Aliyosema muheshimiwa Shaykh Rabiy´ kuhusu Da´wah ya Shaykh Muhammad bin 

´Abdil-Wahhaab (Rahimahu Allaah), ni kweli. Hakika Allaah Ameuneemesha mji huu kwa 

Da´wah hii iliyobarikiwa, nayo ni Da´wah ya Salafiyyah. Lakini maadui wameipa sura 

mbaya Da´wah hii na kusema: 

“Wahhaabiyyah na watu wa Bid´ah. Wamefanya haya na yale.” 

Uhakika wa mambo ni kwamba ni wapotevu na ni watu wa Bid´ah. Ima ni wajinga au 

anamfuata kichwa mchunga mjinga mwengine. Ima ni wajinga, anamfuata kichwa 

mchunga mjinga mwengine au anafuata matamanio yake ambaye anamuasi Allaah kwa 

ujuzi. Hawa ndio maadui wa Da´wah ya Salafiyyah. Ima ni mjinga, anamfuata kichwa 

mchunga mjinga au ni mwenye kufuata matamanio ambaye anashabikia matamanio yake 

ambaye anataka kula na kuwaridhisha watu kwa mujibu wa tumbo lake na matamanio 

yake.”  

Amesema pia katika muhadhara huohuo: 

“Ninamuomba Allaah Amuwafikishe muheshimiwa Shaykh Rabiy´ katika kila kheri na 

Amlipe kheri kwa maneno yake.” 

Shaykh Rabiy´ alimtumia kitabu chake “Manhaj Ahl-is-Sunnah wal-Jamaa´ah fiy Naqd-ir-

Rijaal wal-Kutub wat-Twawaaif” Shaykh ´Abdul-´Aziyz bin Baaz, akakituma kwa Shaykh 

´Abdul-´Aziyz ar-Raajihiy. Baada ya Shaykh ar-Raajihiy kujibu, Shaykh Ibn Baaz 

akaandika barua hii kwa Shaykh Rabiy´: 

“Kutoka kwa ´Abdul-´Aziyz bin ´Abdillaah bin Baaz kwenda kwa muheshimiwa ndugu, 

Dr. Rabiy´ bin Haadiy al-Madkhaliy – Allaah Amuwafikishe kwa yale yanayomridhisha na 

Amzidishie elimu na imani yake. Aamiyn! Salaamun ´alaykum wa Rahmatullaahi wa 

Barakaatuh. 

Amma ba´d: 

Ninakufikishia jibu la muheshimiwa Shaykh ´Abdul-´Aziyz bin ´Abdillaah ar-Raajihiy 

kuhusu kitabu chenu “Manhaj Ahl-is-Sunnah wal-Jamaa´ah fiy Naqd-ir-Rijaal wal-Kutub 

wat-Twawaaif”, kwa kuwa nilimwacha yeye afanye hilo kutokana na kutokuweza kwangu 

mimi kufanya hivo. Amejibu kwa mujibu wa aliyoyaona humo. Jibu lake limenifurahisha 

na himdi zote njema ni za Allaah. Ninamuomba Allaah Atujaalie sisi, nyinyi na ndugu zetu 

wengine kuwa katika walinganizi wa uongofu na wenye kuinusuru haki.”6 

Shaykh na ´Allaamah Rabiy´ bin Haadiy al-Madkhaliy amesema katika kitabu chake 

“Izhaaq Abaatwil ´Abdil-Latwiyf Baashmiyl”: 

“Nilimtembelea Shaykh Ibn Baaz (Rahimahu Allaah). Akaninasihi kumraddi kila 

anayeenda kinyume na haki na Sunnah. Ni uzuri, ukubwa na uwajibu wa nasaha ilioje kwa 

yule anayeweza kuitekeleza.”7 

Shaykh ´Abdul-´Aziyz bin Baaz (Rahimahu Allaah) alikuwa na uaminifu kwa Shaykh 

Rabiy´ kiasi cha kwamba wakati mwingine anamuuliza kuhusiana na baadhi ya watu na 

mifumo yao. Alikuwa akimtumia barua kuhusu maudhui hii. Miongoni mwa barua hizo ni 

pamoja na zifuatazo: 

1- Nambari. 02/352 tarehe 07/02/1413 H: 

Kwa jina la Allaah, Mwingi wa rehema, Mwenye kurehemu. 

Kutoka kwa ´Abdul-´Aziyz bin Baaz kwenda kwa ndugu muheshimiwa Shaykh Rabiy´ bin 

Haadiy al-Madkhaliy, mwalimu katika Chuo Kikuu cha Kiislamu (Wafaqahu Allaah): 

Salaamun ´alaykum wa Rahmatullaahi wa Barakaatuh. 

Wa Ba´d: 

 
6 Tazama Utangulizi wa ”Manhaj Ahl-is-Sunnah wal-Jamaa´ah fiy Naq-ir-Rarijaal wal-Kutub wat-Twawaaif” na 

“an-Naswr al-´Aziyz ´alaa ar-Radd al-Wajiyz”.  

7 Uk. 104 

Nimefikiwa na khabari kwamba umeandika kitu kuhusu Ustadh Abul-A´laa al-Mawduudiy 

(Rahimahu Allaah). Naomba unipe nakala juu ya yale uliyoandika katika hayo. 

Namuomba Allaah Aniwafikishe mimi na wewe katika yale anayoyapenda na kuyaridhia 

na Amsaidie kila mmoja katika kila kheri. Hakika Yeye ndiye mbora wa kuombwa... 

Wa as-Salaam ´alaykum wa Rahmatullaahi wa Barakaatuh. 

Raisi mkuu wa idara ya mambo ya utafiti ya kielimu na mambo ya kufutu na Da´wah na 

maelekezo. 

2- Nambari. 01/1744 tarehe 25/05/1415 H: 

Kwa jina la Allaah, Mwingi wa rehema, Mwenye kurehemu. 

Kutoka kwa ´Abdul-´Aziyz bin ´Abdillaah bin Baaz kwenda kwa ndugu muheshimiwa 

Shaykh Rabiy´ bin Haadiy al-Madkhaliy – Allaah amuwafikishe katika kila kheri: 

Salaamun ´alaykum wa Rahmatullaahi wa Barakaatuh. 

Wa Ba´d: 

Naomba unitumie nakala ya karatasi inayohusiana na ndugu... Nataraji utamfuatilia kisha 

utatoa faida kuhusu yale unayoyajua juu ya hali yake ili tuyatendee kazi – Allaah akitaka. 

Allaah Atuwafikishe sisi na wewe katika yale Anayoyapenda na kuyaridhia na Abariki 

katika juhudi zako. Hakika Yeye ndiye mbora wa kuombwa. 

Wa as-Salaam ´alaykum wa Rahmatullaahi wa Barakaatuh. 

Muftiy wa Saudi Arabia na raisi wa baraza la Kibaar-ul-´Ulamaa na idara ya mambo ya 

utafiti ya kielimu na mambo ya kufutu. 

3- Nambari. 01/2203 tarehe 24/07/1415 H: 

Kwa jina la Allaah, Mwingi wa rehema, Mwenye kurehemu. 

Maudhui: Kuhusu maongezi ya mtu anayeitwa “Naziyh Hammaad” katika Redio ya Qur-

aan tukufu: 

Kutoka kwa ´Abdul-´Aziyz bin ´Abdillaah bin Baaz kwenda kwa ndugu muheshimiwa 

Shaykh Rabiy´ bin Haadiy al-Madkhaliy – Allaah amsalimishe – Aamiyn!  

Salaamun ´alaykum wa Rahmatullaahi wa Barakaatuh. 

Amma Ba´d: 

Nimeelezwa na Dr. Muhammad bin Sa´d ash-Shuway´ir ya kwamba umemsikia maongezi 

kupitia redio ya Qur-aan al-Kariym Naziyh Hammaad siku ya 1415-06-12 baina ya saa 7-8 

asubuhi akipindisha maana ya sifa ya haya na sifa ya kughadhibika kwa Allaah (Jalla wa 

´Alaa). Kwa ajili hiyo, ninataraji kwa kutarajia ujira kutoka kwa Allaah umraddi na 

kuwawekea haki wazi Waislamu, kwa kuwa mimi sikusikia maongezi hayo. Allaah 

Akuwafikishe katika kila kheri na Akulipe maradufu. Hakika Yeye ni Mwenye Kusikia na 

Yu karibu. 

Wa as-Salaam ´alaykum wa Rahmatullaahi wa Barakaatuh. 

Muftiy wa Saudi Arabia na raisi wa baraza la Kibaar-ul-´Ulamaa na idara ya mambo ya 

utafiti ya kielimu na mambo ya kufutu. 

Tazama hisia hizi za kidugu na uaminifu wa hali ya juu ambao unafahamisha kwamba 

Shaykh ´Abdul-´Aziyz bin Baaz alikuwa akimtambua muheshimiwa Shaykh Rabiy´ na 

elimu yake na kwamba ni mkweli katika yale anayoyasema. 

Mimi mwenyewe nilimsikia Shaykh Ibn Baaz (Rahimahu Allaah) kwa masikio yangu 

akimwambia Shaykh Rabiy´: 

“Ee Shaykh Rabiy´, mraddi kila mwenye kukosea. Mraddi Ibn Baaz lau atakosea na 

mraddi Ibn Ibraahiym lau atakosea.” 

Baada ya hapo akamsifia sana – na Allaah ni shahidi juu ya yale ninayoyasema. 

Uhakika wa mambo ni kwamba Shaykh ´Abdul-´Aziyz bin Baaz alimruhusu afundishe 

kwenye msikiti wake miezi kadhaa kabla ya kufa kwake. Hii ni dalili inayoonesha kwamba 

amekufa ilihali yuko radhi na yeye. 

Kama ambavyo Shaykh Rabiy´ alikuwa ni mmoja katika wanafunzi wakubwa na wa 

mwanzonimwanzoni wa Shaykh ´Abdul-´Aziyz bin Baaz. 

3- ´Allaamah na Muhaddith Muhammad Naaswir-ud-Diyn al-

Albaaniy (Rahimahu Allaah) 

 

Shaykh al-Albaaniy aliulizwa swali lifuatalo katika kanda “Liqaa´ Abiyl-Hasan al-Ma´ribiy8 

m´a al-Albaaniy”: 

Kutokana na msimamo wa Mashaykh wawili, muheshimiwa Shaykh Rabiy´ bin Haadiy al-

Madkhaliy na Muqbil bin Haadiy al-Waadi´iy, katika kupambana kwao na Bid´ah na 

maneno yaliyopinda, wako baadhi ya vijana ambao wanawatilia mashaka Mashaykh hao 

wawili kama wako katika msitari wa ki-Salafiy? 

Akajibu (Rahimahu Allaah): 

"Sisi, bila shaka tunamhimidi Allaah (´Azza wa Jall) Kujaalia katika Da´wah hii njema, 

iliyosimama juu ya Qur-aan na Sunnah na kwa mfumo wa wema waliotangulia, kuwepo hii 

leo walinganizi wengi katika miji mbalimbali ya Kiislamu ambao wanatekeleza wajibu huu 

ulio kwa baadhi ya watu (Fardhw Kifaayah), faradhi ambayo wamekuwa wachache mno 

wenye kuitekeleza katika ulimwengu wa Kiislamu wa leo. Kwa hivyo kuwasema vibaya 

hawa Mashaykh wawili, Shaykh Rabiy´ na Shaykh Muqbil, wanaolingania katika Qur-aan 

na Sunnah kwa mujibu wa ufahamu wa wema waliotangulia na kuwapiga vita wale 

wanaokwenda kinyume na mfumo huu sahihi, ni kama mnavyojua nyote (kuhusiana na 

watu hawa wanaowaponda) ni mmoja ya watu wawili: ima ni mjinga au mtu anayefuata 

matamanio yake. 

Mjinga kama nilivyotangulia kusema, anaweza kuongozwa kwa urahisi, kwa kuwa mtu aina 

hii hudhani ana kitu katika elimu. Ataogoke wakati atapobainishiwa elimu sahihi. Ama 

kuhusiana na mtu anayefuata matamanio yake, tunamuomba Allaah kinga kutokamana na 

shari yake. Tunamuomba Allaah (´Azza wa Jalla) ima Amuongoze au Auvunje mgongo 

wake.” 

Kisha Shaykh (Rahimahu Allaah) akasema: 

 
8 Katika kipindi cha mwisho Abul-Hasan alidhihirisha njama zake dhidi ya Da´wah ya Salalafiyyah na kupiga vita 

madhehebu yake na wafuasi wake. Kwa ajili hiyo maneno ya Shaykh al-Albaaniy (Rahimahu Allaah) yanamgusa 

yeye ”Ima ni mjinga au ni mtu anayefuata matamanio yake”. Uhakika wa mambo ni kwamba hiyo ya mwisho 

iliyotajwa ndio inamgusa. Tunamuomba Allaah kinga kutokana na shari yake na tunamuomba ima Amuongoze 

au Auvunje mgongo wake.  

“Ninatumia fursa hii kwa kusema yale niliyoyaona kwenye vitabu vya Shaykh na Dr. 

Rabiy´ ni yenye faida. Sikumbuki kama niliona kosa lolote kwake na kutoka nje ya mfumo 

ambao tunakutanisha naye au ambao yeye anakutanisha na sisi.” 

Amesema pia katika kanda “al-Muwaazanaat Bid´at-ul-´Aswr” baada ya kuzungumzia 

Bid´ah hii ya leo: 

“Kwa mukhtasari ninasema: Hakika mbebaji wa haki wa bendera ya Jarh na Ta´diyl leo, ni 

ndugu yetu Dr. Rabiy´. Wale wanaomraddi hawafanyi hivo kwa elimu kabisa, kwa sababu 

elimu iko pamoja naye. Pamoja na kwamba huwa ninasema kila siku, na humwambia 

maneno haya mara nyingi kwenye simu, ya kwamba lau angelikuwa mlaini katika usulubu 

wake, basi ingelikuwa na faida zaidi kwa watu wengi, sawa ikiwa wako pamoja naye au 

dhidi yake. Lakini, tukipa upande wa elimu, hakuna nafasi ya kumkosoa mtu huyu kabisa. 

Isipokuwa yale niliyoyaashiria punde tu, nayo ni usulubu wake mkali. Ama kuhusu 

kwamba hatendi haki, ni tuhuma mbovu kabisa na hayasemwi isipokuwa na watu wawili: 

ima ni mtu mjinga ambaye anatakiwa kusoma, au mkengeukaji. Huyu hatuna njia kwake 

isipokuwa kumuombea kwa Allaah Amuongoze njia iliyonyooka.” 

Amesema (Rahimahu Allaah) katika kitabu chake “Swifat Swalaat-in-Nabiyy”, ukurasa 68, 

wakati alipokuwa anazungumzia kuhusu al-Ghazzaaliy wa nyuma: 

“Wanachuoni na watu waheshimiwa wengi – Allaah Awajaze kheri – wamemraddi. Kwa 

njia ya ufafanuzi wamebainisha upindaji na upotevu wake. Miongoni mwa Radd bora 

nilizosoma, ni ile ya rafiki yetu Dr. Rabiy´ bin Haadiy al-Madkhaliy kwenye gazeti “al-

Mujaahid” la kiafghanistani, namba tisa na kumi na moja9, na yale yaliyoandikwa na ndugu 

yetu muheshimiwa Swaalih bin ´Abdil-´Aziyz Aal ash-Shaykh kwa jina la “al-Mi´yaar li 

´Ilm al-Ghazzaaliy”.” 

Shaykh al-Albaaniy (Rahimahu Allaah) ameandika kama taaliki kwa kitabu cha Shaykh 

Rabiy´ “al-´Awaaswim mimmaa fiy Kutub Sayyid Qutwub min al-Qawaaswim”: 

"Yote uliyomkosoa Sayyid Qutwub ni haki na ni sawa. Hivyo itambainikia kila msomaji 

Muislamu ambaye angalau ana maarifa kidogo ya Uislamu, ya kwamba Sayyid Qutwub 

hakuwa na elimu yoyote juu ya Uislamu, si katika misingi yake wala matawi yake. Ee 

ndugu Rabiy´! Allaah Akujaze kheri kwa kuwa umetimiza wajibu huu wa kufafanua na 

kufichukua ujinga na upotofu wake kutokamana na Uislamu." 
 

9 Kwa anwani ”ad-Difaa´ ´an as-Sunnah wa Ahlihaa”  



Sifa nzuri za wanazuoni kwa Shaykh Rabiy´                                                                                                               

adh-Dhwafayriy 

 

 

16 

www.firqatunnajia.com 

 

Mimi mwenyewe nimeona barua hii kwa hati ya mkono wa Shaykh kwenye Maktabah 

binafsi ya Shaykh, ambayo kwa hivi sasa ipo Maktabah ya Chuo Kikuu cha Kiislamu. 

Nikachukua kopi yake na ipo nyumbani kwangu. 

Shaykh Rabiy´ anachukuliwa ni katika wanafunzi wakubwa na wa kwanza wa Shaykh al-

Albaaniy. Shaykh alimfundisha kwenye Chuo Kikuu cha Kiislamu al-Madiynah an-

Nabawiyyah. 

4- Shaykh na ´Allaamah Muhammad bin Swaalih bin 

´Uthaymiyn (Rahimahu Allaah) 

 

Muheshimiwa aliulizwa swali kuhusu Shaykh Rabiy´ ambapo akasema: 

“Ama kuhusu Shaykh Rabiy´, sijui juu yake isipokuwa kheri tu. Mtu huyu anafuata Sunnah 

na Hadiyth.”10 

Kadhalika amesema (Rahimahu Allaah) baada ya muhadhara wa Shaykh Rabiy´ kwa jina 

“al-I´tiswaam bil-Kitaab was-Sunnah” aliutoa ´Unayzah, muhadhara ambao mimi 

mwenyewe nilifuatana na Shaykh na nikahudhuria mkutano huo: 

“Kwa hakika tunamhimidi Allaah (Subhaanahu wa Ta´ala) kumrahisishia ndugu yetu Dr. 

Rabiy´ bin Haadiy al-Madkhaliy kutembelea mkoa huu, mpaka yule ambaye alikuwa hajui 

baadhi ya mambo ajue ya kwamba ndugu yetu yuko katika Salafiyyah na njia ya Salaf. Kwa 

kusema Salafiyyah simaanishi kipote kinachopingana na Waislamu wengine. 

Ninachomaanisha ni kwamba yuko katika njia ya Salaf katika mfumo wake, na khaswa 

inapohusiana na kuihakikisha Tawhiyd na kuilinda na yanayokwenda kinyume nayo. Sote 

tunajua kuwa Tawhiyd ndio asli ya wito wa Mtume ambao Allaah Amewatuma Mitume 

Wake (´alayhimus-Swalaat was-Salaam) nao... Bila ya shaka matembezi ya ndugu yetu 

Shaykh Rabiy´ bin Haadiy al-Madkhaliy katika mkoa wetu, na khaswa katika mji wetu wa 

´Unayzah, yataacha athari baada yake. Kadhalika mambo mengi ambayo yalikuwa 

yakifichikana kwa watu wengi kupitia utahadharisho, propaganda na matamanio, 

yatabainika. Watu wengi wamejuta kutokamana na kuwasema vibaya wanachuoni baada ya 

kuona kuwa wao ndio wako katika usawa.” 

Kisha msikilizaji mmoja akasema: 

“Hapa kuna swali juu ya vitabu vya Shaykh Rabiy´.” 

Akajibu (Rahimahu Allaah) kwa kusema: 

“Dhahiri ni kwamba hakuna haja ya swali kama hili, ni kama jinsi Imaam Ahmad 

alivyosema wakati alipoulizwa kuhusu Ishaaq bin Raahawayh: “Mtu mfano kama mimi 

naulizwa kuhusu Ishaaq? Badala yake Ishaaq ndio anatakiwa kuulizwa kuhusu mimi.” 

 
10 Kanda ”al-As-ilah as-Swiydiyyah”. 

Nimeshasema ninayoyajua kuhusu Shaykh Rabiy´ (Waffaqahu Allaah) na bado ninaonelea 

na kufikiria hali kadhalika mpaka sasa. Ujio wake kuja hapa na maneno yake yaliyonifikia 

hapana shaka kwamba ni miongoni mwa mambo yanayomzidishia mtu kumpenda na 

kumuombea du´aa.” 

Vilevile aliulizwa swali lifuatalo: 

“Tunajua mengi kuhusu upetukaji mpaka wa Sayyid Qutwub. Lakini kuna kitu kimoja 

ambacho sikukisikia kutoka kwake, bali nilisikia kutoka kwa mwanafunzi mmoja na 

sijakinaika nacho. Nacho inahusiana na kwamba Sayyid Qutwub ni mmoja katika wale 

wanaokubaliana na kauli ya Wahdat-ul-Wujuud. Hii ni kufuru. Je, Sayyid Qutwub ni katika 

wale wanaoamini Wahdat-ul-Wujuud? Natarajia jawabu, Allaah Akujaza kheri. 

Akajibu (Rahimahu Allaah): 

“Nilisoma kidogo vitabu vya Sayyid Qutwub. Sijui hali yake. Lakini hata hivyo, kuna 

wanachuoni ambao wameandika kuhusu kitabu chake “Fiy Dhwilaal-il-Qur-aan”. 

Wameandika makosa mengi kutoka kwenye Tafsiyr yake. Kwa mfano Shaykh ´Abdullaah 

ad-Duwaysh (Rahimahu Allaah) na ndugu yetu Shaykh Rabiy´ al-Madkhaliy ameandika 

makosa ya Sayyid Qutwub katika Tafsiyr yake na vitabu vingine. Kwa ajili hiyo yule 

anayetaka, anaweza kuvirudilia.”11 

Aliulizwa kwenye simu kutoka Uholanzi: 

“Ni ipi nasaha yako kwa anayekataza kanda za Shaykh Rabiy´ bin Haadiy kwa madai ya 

kwamba zinawasha fitina na kwamba zina kuwasifu watawala wa Saudi Arabia na kwamba 

sifa zake, yaani Shaykh Rabiy´, juu ya watawala ni unafiki?” 

Jibu: 

“Tunaonelea kuwa hili ni kosa kubwa. Shaykh Rabiy´ ni katika wanachuoni wa Sunnah. Ni 

katika watu bora. ´Aqiydah yake ni salama na mfumo wake umenyooka. Lakini, wakati 

alipoanza kuzungumza dhidi ya baadhi ya watu waliokuja nyuma ambao baadhi ya watu 

wanawachukulia kama kiigizo, wakamchafua kwa mapungufu haya.”12 

 
11 Kanda ”Liqaa´ as-Shaykh Rabiy´ m´a ash-Shaykh Ibn ´Uthaymiyn hawl al-Manhaj” 

12 Kanda ”Kashf-ul-Lithaam ´an Mukhaalafaat Ahmad Sallaam”.  

Kadhalika aliulizwa swali lifuatalo: 

“Inasemekana kwamba mfumo wa Shaykh Rabiy´ unaenda kinyume na mfumo wa Ahl-

us-Sunnah wal-Jamaa´ah?” 

Akajibu: 

“Sijui kuwa anaenda kinyume nao. Wanachuoni wa leo wamemsifu Shaykh Rabiy´. Mimi 

sijui kwake isipokuwa kheri tu.”13 

 
13 Kanda ”Thanaa´ A-immat-id-Da´wah ´alaa ash-Shaykh Rabiy´”  

5- Shaykh na ´Allaamah Swaalih bin Fawzaan al-Fawzaan 

(Hafidhwahu Allaah) 

 

Amesema (Hafidhwahu Allaah) katika dibaji ya kitabu “Manhaj-ul-Anbiyaa´ fiyd-Da´wah 

ilaa Allaah – fiyh-il-Hikmah wal-´Aql”: 

“Wakati ilipokuwa ni wajibu kubainisha na kufichukua wapinzani na hali ya makundi 

mbalimbali ambayo yana khatari juu ya Uislamu na yanaweza kumzuia yule anayetaka 

kuingia katika Uislamu, baadhi yayo hayana lolote kuhusiana na Uislamu, kama 

Alivyosema (Ta´ala): 

هُمْ فِ شحيْء   انوُا شِي حعًا لاسْتح مِن ْ   إِنا الاذِينح ف حراقُوا دِين حهُمْ وحكح

“Hakika wale waliofarakisha dini yao na wakawa makundimakundi, huna lolote kuhusiana 
na wao.”14 

na Uislamu unaita kuwa na Umoja katika haki, kama Alivyosema (Ta´ala): 

ينح وحلاح ت حت حفحراقُوا أحنْ أح    فِيهِ قِيمُوا الدِ 

“Simamisheni Dini na wala msifarikiane humo.”15 

يعًا وحلاح ت حفحراقُوا  وحاعْتحصِمُوا بِِحبْلِ اللا هِ جَحِ

"Shikamaneni kwa kamba ya Allaah nyote pamoja na wala msifarikiane!"16 

likaanza kundi la wanachuoni wenye ghera na ukaguzi kuzindua makosa ya makundi haya 

na kubainisha jinsi wanavyoenda kinyume na mfumo wa Mitume katika kulingania. 

 
14 06:159  

15 42:13  

16 03:103  

Wamefanya hili ili waweze kurejea katika usawa. Hakika ya haki ni kitu kilichompotea 

muumini. Lengo lingine ilikuwa ni yule asiyejua hali zao asije kutumbukia katika upotevu 

wao. Miongoni mwa wanachuoni hao ambao wamechukua jukumu hili kubwa na 

wakitendea kazi maneno ya Mtume (Swalla Allaahu ´alayhi wa sallam): 

“Dini ni nasaha. Dini ni nasaha. Dini ni nasaha.” Wakasema: “Ee Mtume wa Allaah, kwa 

nani?” Akasema: “Kwa Allaah, Kitabu Chake, Mtume Wake, watawala wa Waislamu na 

watu waliobaki.” 

ni muheshimiwa Shaykh na Dr. Rabiy´ bin Haadiy al-Madkhaliy katika kitabu chake 

“Manhaj-ul-Anbiyaa´ fiyd-Da´wah ilaa Allaah – fiyh-il-Hikmah wal- ´Aql” ambacho kipo 

mikononi mwetu. Amebainisha – Allaah Amuwafikishe na Amjaze kheri – mfumo wa 

Mtume katika kulingania katika Uislamu kwa njia iliyokuja katika Kitabu cha Allaah na 

Sunnah za Mtume Wake (Swalla Allaahu ´alayhi wa sallam). Ndani yake ameelezea 

mifumo ya makundi mbalimbali ili kuweka wazi tofauti kati ya mfumo wa Mtume na 

mifumo ya makundi hayo mbalimbali yanayoenda kinyume na mfumo wa Mitume. 

Ameijadili mifumo hiyo mjadala wa kielimu na uadilifu na kutumia mifano na ushahidi 

inayokazia. Kitabu chake kimetimiza lengo na kinatosheleza kwa yule anayetaka haki – na 

himdi zote ni Zake Allaah. Kadhalika ni hoja dhidi ya mwenye kufanya ukaidi na jeuri. 

Tunamuomba Allaah Amlipe kwa kazi yake na Awanufaishe wengine kwacho na swalah 

na salamu zimwendee Mtume wetu Muhammad, ahli zake na Maswahabah zake.” 

Amesema pia katika dibaji ya kitabu chake “Jamaa´ah Waahidah laa Jamaa´aat” ambapo 

amemraddi ´Abdur-Rahmaan ´Abdul-Khaaliq: 

“Kipindi cha mwisho kumejitokeza makundi mengi yanayojinasibisha na Da´wah na 

yanaenda chini ya uongozi maalum kwao. Kila kundi linajifanyia mfumo wao wenyewe, 

jambo ambalo linazalisha mfarakano, tofauti na ugomvi unaotokea kati ya makundi. Hili 

ni jambo ambalo linapingwa na Dini na linakataliwa na Kitabu na Sunnah. Wakati baadhi 

ya wanachuoni wanakataza njia hizi za kigeni ambazo wametumbukia ndani yake, baadhi 

ya ndugu wanaenda kinyume na kuwatetea. Miongoni mwa watetezi hawa ni 

muheshimiwa Shaykh ´Abdur-Rahmaan ´Abdul-Khaaliq. Hili linaonekana katika vitabu 

vyake vinavyochapishwa na kanda zinazosikilizwa pamoja na kwamba ndugu yake 

ameshamnasihi kuhusu hilo. Ukiongezea juu ya hilo akaanza pia kuwasema vibaya 

wanachuoni ambao hawakubaliani naye juu ya mambo yake. Akawasifu kwa maneno 

yasiyostahiki na hawakusalimika na hayo hata wale waalimu zake ambao walimsomesha. 

Muheshimiwa Shaykh Rabiy´ bin Haadiy al-Madkhaliy amesimama kidete na kumraddi 

katika kitabu hichi ambacho msomaji yuko nacho mbele yake kwa anwani “Jamaa´ah 

Waahidah laa Jamaa´aat wa Swiraatw Waahidah laa ´Asharaat”. Nimekisoma na nimekuta 

kuwa kimetimiza lengo na himdi zote ni Zake Allaah.”17 

Aliulizwa pia swali tarehe tano Rabiy´ al-Awwal 1417 na akasema baada ya kumtaja 

Shaykh Rabiy´ na kundi katika wanachuoni: 

“Miongoni mwa wanachuoni wanaojulikana ambao wana muda mrefu katika Da´wah, ni 

muheshimiwa Shaykh ´Abdul-Muhsin al-´Abbaad, muheshimiwa Shaykh Rabiy´ bin 

Haadiy, muheshimiwa Shaykh Swaalih as-Suhaymiy na muheshimiwa Shaykh Muhammad 

Amaan al-Jaamiy. Watu hawa wana juhudi na Ikhlaasw katika Da´wah. Wanawaraddi wale 

wanaotaka kwenda kinyume na Da´wah kutoka kwenye njia sahihi, pasi na kujali ikiwa 

atafanya hivo kwa kukusudia au kutokukusudia. Watu hawa wana uzowefu. Wana utafiti 

katika maoni mbalimbali na ufahamu wa kuyajua yaliyo ya sahihi na yasiyokua ya sahihi. 

Kwa ajili hiyo ni wajibu kusambaza kanda na duruus zao na mtu anufaike kwayo, kwa 

kuwa ndani yake kuna faida kubwa kwa Waislamu.”18 

Vilevile amesema (Hafidhwahu Allaah) katika dibaji yake Radd ya Shaykh Rabiy´ kwa 

Hasan bin Farhaan al-Maalikiy: 

“Nimekuta kuwa Radd ya Shaykh Rabiy´ ni yenye kutosheleza katika maudhui yake, nzuri 

katika usulubu wake na yenye kuponda upinzani. Allaah Amjaze kheri iliokuwa nzuri na 

Amlipe kwa kazi Aliyoifanya kwa kuinusuru haki na kuiponda batili na watu wake.” 

Shaykh aliulizwa swali lifuatalo kwenye Msikiti Mtakatifu wa Makkah tarehe kumi na tatu 

Jumaadah ath-Thaaniy 1424: 

“Je, una nasaha yoyote ya kuwapa vijana ambao wanawasema vibaya baadhi ya maimamu 

wa Da´wah ya Salafiyyah kama Shaykh Muhammad Amaan al-Jaamiy na Shaykh Rabiy´ al-

Madkhaliy?” 

Akajibu: 

“Tuacheni na watu binafsi na kueneza uvumi. Wanachuoni hawa, Allaah Akitaka, kuna 

kheri kwao. Kuna baraka kwao juu ya Da´wah ya Salafiyyah na kuwafundisha watu. Ikiwa 

 
17 Tazama dibaji ya kitabu cha Shaykh Rabiy´ ”an-Naswr al-´Aziyz” 

18 al-As-ilah as-Swiydiyyah.  

baadhi ya watu hawakuridhika nao, basi itambulike kuwa si watu wote waliokuwa radhi na 

Mtume. Kulikuwepo watu waliomkasirikia Mtume (Swalla Allaahu ´alayhi wa sallam). 

Masuala ya nafsi zetu na matamanio yetu hayazingatiwi. Tunawadhania vyema 

wanachuoni. Hatujui lolote juu yao isipokuwa kheri tu, Allaah Akitaka, na tunawaombea 

Tawfiyq.” 

6- Shaykh na ´Allaamah Muqbil bin Haadiy al-Waadi´iy 

(Rahimahu Allaah) 

 

Shaykh (Rahimahu Allaah) aliulizwa swali: 

“Unasemaje juu ya yule mwenye kusema kwamba Shaykh Rabiy´ ana papara na haraka?” 

Akajibu (Rahimahu Allaha): 

“Shaykh Rabiy´ ana uzowefu wa kutambua hali halisi kwa sababu aliishi pamoja na al-

Ikhwaan al-Muslimuun kwa muda mrefu19. Yeye ni mbora – na himdi zote ni Zake Allaah 

– wa kuyatatua mambo haya na kuraddi Bid´ah za watu wa Bid´ah. Ninamuomba Allaah 

Amuhifadhi.”20 

Amesema (Rahimahu Allaah) pia: 

 
19 Huenda Shaykh anachokusudia hapa ni kwamba Shaykh aliishi karibu nao na kutumia muda fulani katika 

kubainisha upotevu wao. Kutokana na sababu hii ndio maana akawa na uzowefu wa upotevu wao na hali yao 

ya kweli. Shaykh Rabiy´ hajawahi hata siku moja kuwa katika al-Ikhwaan alMuslimuun. Hata hivyo alienda nao 

ili kuwanyoosha na kuwa pamoja nao kwa masharti ambayo kamwe hawakuyatimiza. Yote hayo yanabainika 

pale ambapo Shaykh Rabiy´ alijieleza katika Radd yake kwa ´Abdur-Rahmaan ´Abdul-Khaaliq: ”Jambo la kwanza 

nilitumia muda nikiwa pamoja na al-Ikhwaan al-Muslimuun, lakini kwa nini? Ndio, kwa ajili ya kuwanyoosha na 

kuwalea juu ya mfumo wa Salaf na sio kwa ajili ya maslahi ya kidunia. Nilienda nao kwa masharti mawili 

kutimizwa. Sharti ya kwanza mfumo ambao wanatakiwa kupita juu yake na kulea harakati zao ulimwenguni 

uwe ni mfumo wa Salaf. Sharti ya pili ilikuwa ni kusibaki mtu wa Bid´ah yoyote katika safu yao, na khaswa ikiwa 

inahusiana na Bid´ah kubwa na ya khatari. Wakakubaliana na masharti yangu. Walionifanya kwenda na 

kunikubalia masharti yangu, ilikuwa ni watu ambao nilikuwa naamini kuwa ni Salafiyyuun na wangelinisaidia 

kutimiza masharti niliyoyaweka. Nikaanza kusubiri masharti haya yatimizwe na kuwataka wayahakikishe hali ya 

kuwa ni mwenye subira muda mrefu. Nikavumilia wakati mambo kila siku bado yako pale pale. Ndipo 

kulipodhihiri mirengo ya ki-Suufiy yenye nguvu ambayo ilijitokeza kupitia baadhi ya vigogo wa Suufiyyah na 

vitabu vyao, jambo likapelekea kuwa ni sababu ya wao kugeuka kwenda katika vitabu hivi vya ki-Suufiy na 

kuupa mfumo wa Salaf mgongo. Hivyo wakaonesha wazi vita vyao dhidi ya Salafiyyah na Salafiyyuun. Wakati 

nilipofika katika kilele cha mwisho na kuona kunadhihiri kuoneana huruma pamoja na Rawaafidhw, nikaona 

kuwa haijuzu tena kwangu kubaki na wao. Kwa hivyo, nilienda nao kwa ajili ya Allaah na nikatoka kwa ajili ya 

Allaah. Ninamuomba Allaah msamaha kwa madhambi na mapungufu yangu kwa muda niliutumia pamoja nao.” 

(Tazama ”an-Naswr al-´Aziyz”, uk. 187- 188)  

20 Kanda ”al-As-ilah al-Hadhwramiyyah”.  

“Miongoni mwa watu leo walio na uoni wa mbali na ujuzi kuhusu makundi na matawi ya 

makundi, ni ndugu Shaykh Rabiy´ bin Haadiy (Hafidhwahu Allaah). Wakati Shaykh Rabiy´ 

anaposema kuwa mtu fulani ni “Hizbiy”, itakuja kufichuka siku moja kweli kwamba ni 

Hizbiy. Mtakuja kukumbuka hilo. Inahusiana tu na kwamba mtu huyo mwanzoni jambo 

lake litakuwa halijulikani na kwa ajili hiyo ndio maana hataki hali yake iweze kujulikana. 

Hata hivyo hili hubadilika wakati anapopata nguvu na akawa na wafuasi na wakati huohuo 

anaonelea kuwa hadhuriki kwa kuzungumzwa vibaya. Kwa ajili hiyo ndio maana nashauri 

mtu kusoma vitabu vyake (Hafidhwahu Allaah) na kustafidi navyo.”21 

Amesema pia (Rahimahu Allaah): 

“Himdi zote ni Zake Allaah Ahl-us-Sunnah wanaikwamua jamii kwa njia ya kihakika. 

“Hakutoacha kuwepo daima kundi katika Ummah wangu likiwa ni lenye kushinda juu ya 

haki. Hawatodhurika na wale wenye kwenda kinyume nao wala wale wenye kuwakosesha 

nusura mpaka ifike amri ya Allaah na wao bado wako katika hali hiyo.” 

Shaykh Rabiy´ yuko katika ardhi ya Misikiti miwili Mitakatifu na Najd. Ndio, himdi zote ni 

Zake Allaah. Anawakwamua kwa njia ya kihakika na kubainisha yale waliyomo.”22 

Shaykh (Rahimahu Allaah) amesema vilevile katika jibu la swali: 

“Ninawanasihi ndugu kustafidi katika vitabu vya ndugu yetu Shaykh Rabiy´ bin Haadiy 

(Hafidhwahu Allaah). Ana uoni wa mbali na ujuzi kuhusu Hizbiyyuun. Anafungua 

Hizbiyyah kwa patasi. Baadhi ya watu wamesema kuwa baadhi ya taaliki ya kitabu “al-

Kashshaaf” zinafungua I´tizaal zake kwa patasi. Kadhalika Hizbiyyah inafunguka kwa 

patasi. Ninawanasihi kustafidi kutoka kwenye vitabu vyake na kadhalika kanda zake.” 

Amesema vilevile: 

“Ninanasihi kusoma kitabu cha ndugu yetu Rabiy´ bin Haadiy “Jamaa´ah Waahidah laa 

Jamaa´aat wa Swiraatw Waahidah laa ´Asharaat”. Kitabu hicho kinatosheleza.” 

Halafu akasema: 

 
21 Kanda ”al-As-ilah as-Sunniyyah li ´Allaamah ad-Diyaar al-Yamaniyyah – As-ilah Shabaab at-Twaaif”.  

22 Kanda ”Thanaa´-ul-´Ulamaa´ ´alaa ash-Shaykh Rabiy´”  

“Tunashauri wawatumie barua wanachuoni. Ikiwa mtu yuko na uwezo, anatakiwa kusafiri 

kwenda kwao, kwa mfano Shaykh al-Albaaniy, Shaykh Ibn Baaz, Shaykh ´Abdul-Muhsin 

al-´Abbaad, Shaykh Rabiy´ bin Haadiy na Shaykh Ibn ´Uthaymiyn. Ikiwa watu wako na 

uwezo wa kusafiri kuwaendea, basi wafanye hivo. Ikiwa hawawezi kufanya hivo, wawe na 

mawasiliano nao kwa njia ya simu na kuwatumia barua.”23 

Amesema pia wakati alipoulizwa juu ya ni wanachuoni gani mtu anatakiwa kuwarejelea: 

“Shaykh Rabiy´ bin Haadiy al-Madkhaliy. Ni alama miongoni mwa alama za Allaah 

(Aayatullaah) katika elimu na kuwatambua Hizbiyyuun. Lakini hata hivyo sio kama alama 

Dajjaal wa Iraan.”24 

Aliulizwa swali pia: 

“Ni wanachuoni gani wa kisaudi unatushauri kuchukua elimu kwao? Unaweza kututajia 

baadhi ya majina?” 

Akajibu: 

“Wale ninaowajua ambao ninanasihi kuchukua elimu kwao. Miongoni mwao ni Shaykh 

´Abdul-´Aziyz bin Baaz (Hafidhwahu Allaah), Shaykh Muhammad bin Swaalih bin 

´Uthaymiyn (Hafidhwahu Allaah), Shaykh Rabiy´ bin Haadiy al-Madkhaliy (Hafidhwahu 

Allaah) na Shaykh ´Abdul-Muhsin al-´Abbaad (Hafidhwahu Allaah). Kadhalika Shaykh 

Swaalih al-Fawzaan (Hafidhwahu Allaah) anasemwa vizuri, hata kama simjui. Mtu 

anaweza kila siku kumuomba ushauri Shaykh Ibn Baaz kwa kuwa yeye ni mjuzi zaidi. Ni 

kitambo nilikuwa katika nchi hiyo.”25 

 Amesema wakati alipokuwa akizungumzia juu ya ´Abdur-Rahmaan ´Abdul-Khaaliq: 

“Mimi naonelea kuwa hastahiki kuraddiwa. Lakini himdi zote ni Zake Allaah kwamba 

Shaykh Rabiy´ (Hafidhwahu Allaah) amefanya ambayo Allaah Amemuwajibishia juu yake 

kufanya. Anatakiwa kushukuriwa kwa hilo.”26 

 
23 Swali la 123.  

24 Swali la 135.  

25 Swali la 140.  

26 Swali la 144  

Amesema pia: 

“Mtume (Swalla Allaahu ´alayhi wa sallam) amesema: 

“Hakutoacha kuwepo daima kundi katika Ummah wangu likiwa ni lenye kushinda juu ya 

haki. Hawatodhurika na wale wenye kwenda kinyume nao wala wale wenye kuwakosesha 

nusura mpaka ifike amri ya Allaah na wao bado wako katika hali hiyo.” 

Miongoni mwa wanachuoni hawa ni Shaykh Ibn Baaz (Hafidhwahu Allaah), Shaykh al-

Albaaniy (Hafidhwahu Allaah), Shaykh Swaalih al-Fawzaan, Shaykh Rabiy´ bin Haadiy na 

Shaykh ´Abdul-Muhsin al-´Abbaad (Hafidhwahu Allaah).”27 

Katika kitabu hichohicho kwa anwani “Ni nani alie nyuma ya ulipuaji katika ardhi ya 

Misikiti miwili Mitakatifu?” Shaykh Muqbil aliwanasihi watu wa Kuwait yafuatayo: 

“Kadhalika ninawanasihi kumwalika ndugu yetu Rabiy´ bin Haadiy al-Madkhaliy Kuwait, 

ili aweze kubainisha upotevu wa ´Abdur-Rahmaan ´Abdul-Khaaliq, Suruuriyyah na 

Qutbiyyah.” 

Katika dibaji ya kitabu cha Muhammad al-Imaam “Tanwiyr-udh-Dhwulumaat", uk. 6, 

amesema yafuatayo: 

“Hizbiyyuun wengi walikuwa na nguvu, mamlaka na bali majina makubwa. Baada ya Ahl-

us-Sunnah kubainisha hali zao, wakafa wao na fikira zao zikafa. Miongoni mwa 

wanachuoni watukufu wa leo wanaokabiliana na watu wa batili ni Shaykh Muhammad 

Naaswir-ud-Diyn al-Albaaniy (Rahimahu Allaah), Shaykh ´Abdul-´Aziyz bin Baaz 

(Rahimahu Allaah), Shaykh Rabiy´ bin Haadiy na wengineo.” 

Ameusia (Rahimahu Allaah) katika jibu la swali la vijana wa Qatar wawaalike wanachuoni. 

Miongoni mwao ilikuwa ni Shaykh Rabiy´ na akawanasihi wasafiri kwenda kwake kutafuta 

elimu. 

Shaykh Muqbil (Rahimahu Allaah) alikuwa akimsifu na akimuadhimisha maadhimisho 

makubwa. Kipindi ambacho alikuwa amelazwa mgonjwa Hospitali Makkah na Juddah 

nilihudhuria mikutano yao mingi. Kulikuwepo mapenzi ya hali ya juu na ya kidugu, 

heshima na maadhimisho kati yao. Kila wakati Shaykh Muqbil akipata fursa alikuwa 

akimtembelea Shaykh nyumbani kwake. 

 
27 Swali la 162.  

Ndugu na Shaykh ´Abdul-´Aziyz al-Bura´iy amesema katika kalima yake kwa anwani 

“adh-Dhabb ´an as-Sunnah wa ´Ulaaihaa”: 

“Mashaykh wane al-Albaaniy, Ibn Baaz, Muqbil na Ibn ´Uthaymiyn wamekufa hali ya 

kuwa wote walikuwa radhi na wenye kuridhika na hali ya Da´wah na njia ambayo Shaykh 

Rabiy´ anafanya Da´wah yake katika Uislamu. Siku moja Shaykh Rabiy´ aliingia kwenye 

nyumba ambayo Shaykh Muqbil alikuwa akiishiemo Makkah na tulikuwa pamoja naye. 

Shaykh Rabiy´ akawasalimia waliokuwepo pale mpaka alipofika kwa Shaykh Muqbil 

ambaye alikuwa amekaa na akasema kumwambia: 

“Wewe ni mtu unayestahiki kusimamiwa, lakini naumwa.” 

Katika maadhimisho ya Shaykh Rabiy´ kwa Shaykh Muqbil ni yale niliyoyaona wakati 

nilipokuwa na Shaykh Rabiy´ kwenda kumtembelea Shaykh Muqbil Hospitali Juddah 

baada ya kurudi kwake kutoka katika matibabu Ujerumani. Wakati tulipofika chumbani 

kwake Shaykh alikuwa amelala kwenye koma katika kitanda chake. Shaykh Rabiy´ 

akasogea mbele, akambusu paji lake la uso na akalia sana. Allaah Amrehemu kwa Rahmah 

kunjunfu na Atujumuishe sisi na wanachuoni wetu katika Pepo yake yenye neema. 

7- Shaykh na ´Allaamah Muhammad bin ´Abdillaah as-

Subayyil (Hafidhwahu Allaah) – Imaam na Khatwiyb kwenye 

Msikiti Mtakatifu wa Makkah 

 

Amesema (Hafidhwahu Allaah) katika dibaji yake ya kitabu “an-Naswr al- ´Aziyz ´alaa ar-

Radd al-Wajiyz”: 

“Himdi zote njema ni Zake Allaah na swalah na salamu zimwendee yule ambaye hakuna 

Nabii mwingine baada yake, Muhammad, ahli zake na Maswahabah zake. 

Wa ba´d: 

“Hakika muheshimiwa Shaykh Rabiy´ bin Haadiy al-Madkhaliy, Ustadhw wa Chuo Kikuu 

cha Kiislamu al-Madiynah al-Munawwarah, ni katika wanachuoni wanaojulikana na 

walinganizi mashuhuri katika jamii ya kielimu Saudi Arabia. Uwezo wake ni mwenye 

kujulikana katika elimu ya Sunnah na kadhalika elimu nyenginezo za Kishari´ah. Ana 

juhudi kubwa katika kulingania katika Dini ya Allaah juu ya mfumo wa wema 

waliotangulia, kutetea ´Aqiydah ya Salaf sahihi na kuwaraddi Ahl-ul-Bid´ah wal-Ahwaa´ 

wanaoenda kinyume nayo. Haya yanatakiwa kutajwa na kushukuriwa. Tunamuomba 

Allaah (Subhaanahu wa Ta´ala) Amdumishie neema Zake na Amzidishie Tawfiyq na 

uimara na swalah na salamu zimwendee Mtume wetu Muhammad, ahli zake na 

Maswahabah zake.”28 

Aliulizwa pia swali lifuatalo: 

“Ni ipi nasaha yako kwa wale wanaokataza kanda za wanachuoni wa Ahl-us-Sunnah 

wanaojulikana, kama mfano wa Shaykh Muhammad Amaan al-Jaamiy (Hafidhwahu 

Allaah) na Shaykh Rabiy´ bin Haadiy al-Madkhaliy (Hafidhwahu Allaah), na wanasema 

kwamba kanda za wanachuoni hawa zinaamsha fitina?” 

Akajibu (Hafidhwahu Allaah) ifuatavyo: 

“Najilinda kwa Allaah. Najilinda kwa Allaah. Si kweli. Hakika kanda za watu hawa ni 

miongoni mwa kanda bora kabisa. Watu hawa wanaita katika Sunnah na kushikamana 

barabara na Sunnah. Hakuna yeyote anayewasema vibaya watu hawa isipokuwa mtu 
 

28 Uk. 115.  

anayefuata matamanio yake. Wengi katika wanaowasema vibaya watu hawa ni katika watu 

wa vyamavyama wanaojinasibisha na vyama na mapote. Hawa ndio wanakataza mambo 

haya. Ama kuhusiana na wanachuoni hawa wawili, wanajulikana kushikamana barabara na 

Sunnah, ´Aqiydah yao ni ya Salafiyyah na ni katika watu bora kabisa.”29 

Kuna mwanafunzi mmoja katika ndugu zetu alimpigia simu na kumuuliza maswali. Halafu 

akajitambulisha yeye mwenyewe na kusema kwamba ni mmoja katika wanafunzi wa 

Shaykh Rabiy´. Kisha Shaykh as-Subayyil akasema kumwambia: 

“Hakutolewi Fatwa na Maalik yuko al-Madiynah.” 

 
29 Kanda ”Kashf-ul-Lithaam”.  

8- Shaykh na ´Allaamah Muhammad bin ´Abdil-Wahhaab al-

Bannaa (Hafidhwahu Allaah) 

 

Shaykh ni katika watu waliokuwa na kipaumbele kwa Shaykh Rabiy´. Walikuwa wakisafiri 

pamoja kwenda Sudan akiwafanyisha mazoezi ya kutoa Khutbah na mihadhara. Hata 

hivyo anahesabiwa ni mmoja katika waalimu wa Shaykh Rabiy´. Kila anayemjua Shaykh al-

Bannaa ataona jinsi anavyomuadhimisha Shaykh Rabiy´ kwa maadhimisho makubwa 

kabisa. Siku moja aliingia nyumbani kwake, Shaykh al-Bannaa akasema kumwambia: 

“Kaa chini na usisimame. Hata kama mimi ni mwalimu wako, wewe ndiye Ustadhw 

wangu.” 

Shaykh al-Bannaa ana msimamo mkubwa kwa Ahl-ul-Bid´ah ambao unaonesha Ikhlaasw 

na mapenzi yake ya Sunnah na watu wake pamoja na kuwa na ukali kwa wanaoenda 

kinyume nayo. Miongoni mwa maneno yake (Hafidhwahu Allaah) kuhusu Shaykh wetu, 

Shaykh Rabiy´, amesema katika dibaji yake ya kitabu “Jamaa´ah Waahidah laa Jamaa´aat”: 

“Ninamjua Dr. Rabiy´ bin Haadiy al-Madkhaliy tangu wakati alipokuwa mwanafunzi 

katika Chuo Kikuu cha Kiislamu. Alikuwa na pupa ya kutambua Sunnah, mfumo wa 

wema waliotangulia, na kupita juu ya uongofu wao na kulingania katika Njia hii 

iliyonyooka. Likizo moja hivi ya majira ya joto nilisafiri pamoja naye na ndugu ´Abdur-

Rahmaan ´Abdul-Khaaliq, ´Umar Sulaymaan al-Ashqar na Shaykh Muhammad Amaan al-

Jaamiy pamoja na baadhi ya wanafunzi wa Sudan ambao walikuwa na mfumo mmoja 

katika Da´wah Sudan. Ambaye alikuwa na uthabiti imara katika njia hii, ilikuwa ni Shaykh 

Rabiy´ bin Haadiy al-Madkhaliy. Tunamuomba Allaah amdumishie uthabiti wake. 

Anatetea Sunnah na anabainisha makosa ya baadhi ya waliotumbukia ndani yake. Baadhi 

ya watu hawa ni wale ambao tulikuwa tukiwadhania vyema, lakini ambao watu wengi 

wamedanganyika nao, kama mfano wa Shaykh ´Abdur-Rahmaan ´Abdul-Khaaliq. 

Amemkosoa kwa nasaha ya kitabu “Jamaa´ah Waahidah laa Jamaa´aat wa Swiraatw 

Waahidah laa ´Asharaat”. Humo amebainisha haki anayoona. Allaah Amjaze kwa kheri 

iliokuwa nzuri, Amuongoze ndugu ´Abdur-Rahmaan ´Abdul-Khaaliq na ndugu wengine 

wote katika mfumo wa Njia iliyonyooka na kutulinda sote na njia zingine zote. Nimepata 

khabari kwamba Shaykh Muhammad Amaan al-Jaamiy (Ghafarallaahu lah) amefariki. 

Allaah Amuingize katika Pepo Yake. Alikuwa ni katika watetezi wa Sunnah na akiita katika 

mfumo wa wema waliotangulia. Ninamuomba Allaah Amkubalie juhudi Zake na 

Atusamehe sisi na yeye.”30 

Aliulizwa vilevile swali lifuatalo: 

“Shaykh Rabiy´ anahesabika ni katika wanachuoni wakubwa (Kibaar-ul- ´Ulamaa´)?” 

Akajibu kwa kusema: 

“Ni nani leo hii na hapo kabla ambaye ana ujuzi wa uhakika wa walinganizi wengi kama 

yeye? Ni nani? Anajua kwa dalili na hoja. Hamzungumzii yeyote isipokuwa kwa dalili. Kwa 

ajili hii ndio maana ninasema kuwa Rabiy´ bin Haadiy ni Yahyaa bin Ma´iyn wa leo... 

Mjuzi wa kuwatambua watu leo kwa dalili na hoja ni Shaykh Rabiy´ bin Haadiy 

(Hafidhwahu Allaah). Ninamuomba Allaah Ahifadhi akili na kumbukumbu yake. Allaah 

Amjaze kheri, Ampe uthabiti na Amfanye aweze kubaki zaidi ili aweze kuwaraddi wale 

ambao wamevaa kivazi cha Salafiyyah na wanaipiga vita. Tunamuomba Allaah Aweze 

kutubainishia hali zao, Awafichukue na Atuepushe na shari zao.” 

 
30 Tazama dibaji ya kitabu cha Shaykh Rabiy´ ”an-Naswr al-´Aziyz”.  

9- Shaykh na ´Allaamah Ahmad bin Yahyaa an-Najmiy 

(Hafidhwahu Allaah) 

 

Amesema (Hafidhwahu Allaah) katika sifa zake juu ya kitabu “Jamaa´ah Waahidah laa 

Jamaa´aat”: 

“Ni wajibu kwa yule anayejua ana uwezo wa kuweza kupambanua baina ya haki na batili, 

kufanya hivo. Shaykh Rabiy´ ni mmoja katika waliojijaribu wenyewe katika misimamo hii 

ya mapambano na amefaulu – himdi zote njema ni Zake Allaah... Ninaonelea kuwa 

Shaykh Rabiy´ amefaulu katika kuweza kuyakosoa makosa haya na kuyaraddi kwa dalili 

sahihi, fikira za kisawa na usulubu wa kati na kati. Allaah Amjaze kheri na Amlipe kwa 

wakati na juhudi zake alizotumia. Ninawanasihi vijana wasome kitabu chake ili 

wasidanganyike na Bid´ah. Ee Allaah, tuoneshe haki kuwa ni haki na Aturuzuku kuweza 

kuifuata, na Atuoneshe upotevu kuwa ni upotevu na Aturuzuku kuweza kujiepusha nao 

na usiufanye ukawa ni wenye kututatiza na tukapotea.”31 

Amesema vilevile katika kanda “Ahkaam-ul-´Ulamaa´ fiy Maqaalaat ´Adnaan ´Ar´uur”: 

“Shaykh Rabiy´ anajulikana katika kupigana kwake Jihaad kwa kuidhihirisha Sunnah na 

kuwaraddi watu wa Bid´ah. Allaah Amjaze kheri.” 

Kadhalika aliulizwa swali (Hafidhwahu Allaah): 

“Ni yepi maoni yako kwa yule mwenye kumsema vibaya Shaykh Rabiy´ bin Haadiy na 

Shaykh Faalih al-Harbiy?” 

Akajibu: 

“Yule mwenye kuwasema vibaya watu hawa ni dalili inayoonesha kuwa ana kitu 

kisichokuwa kilichojificha na ima ni mtu wa Bid´ah au mwenye kuwasaidia watu wa 

Bid´ah na anashirikiana nao. Watu hawa ni watu wa Sunnah na hakuna anayewasema 

vibaya isipokuwa yule ambaye amepewa mtihani au ni mpotevu. Tunamuomba Allaah 

Atuongoze sisi sote.” 

Aliulizwa (Hafidhwahu Allaah) swali lifuatalo: 

 
31 Tazama dibaji ya kitabu cha Shaykh Rabiy´ ”an-Naswr al-´Aziyz”  

“Je, Shaykh Rabiy´ bin Haadiy al-Madkhaliy na ´Adhaan ´Ar´uur wanaweza kuzingatiwa ni 

wapinzani?” 

Akajibu: 

“Hapana, hapana. Haiwezekani mchanga ukalinganishwa na dhahabu. Imedhihirika kuwa 

´Adhaan ´Ar´uur ni Hizbiy. Anawatetea Hizbiyyuun. Anawasema vibaya Salaf. Anataka 

kuwajeruhi Salafiyyuun. Anataka kuwaponda Salafiyyuun wakati huohuo anawatetea watu 

wa Bid´ah. Ama kuhusiana na Shaykh Rabiy´, anajulikana kupambana kwake Jihaad kwa 

kuidhihirisha Sunnah na kuwaraddi watu wa Bid´ah.”  

Amesema pia katika Radd yake kwa Abul-Hasan al-Miswriy: 

“Shaykh Rabiy´ ni mtu anayepigana Jihaad kwa ajili ya Allaah. Allaah Amjaze kheri. 

Natamani na mimi pia lau ningelikuwa napigana vita kama jinsi anavyofanya kwa kueneza 

Sunnah, kuiponda Bid´ah na watu wake na kutilia umuhimu mkubwa katika Sunnah na 

kuieneza. Ninamuomba Allaah Amjaze kwa kheri iliokuwa nzuri. Kwa ajili hiyo ndio 

maana mimi na Ahl-usSunnah wengine wote tunampenda.” 

Kadhalika amesema katika Radd ya Shaykh Rabiy´ kwa mpotevu mmoja Raafidhwiy kwa 

jina la Hasan Farhaan al-Maalikiy: 

“Hivyo Shaykh Rabiy´ akakabiliana naye ambaye ana uzowefu wa utata huu kwa muda 

mrefu kwa kupigana kwake Jihaad katika njia ya Allaah, kuwaponda maadui wa Allaah na 

kubainisha upotevu wa watu wa Bid´ah hawa ambao wanadai kuwa ni “uongofu”. Kwa 

ajili hiyo apewe hongera kwa Jihaad aliyosimama nayo kwa manufaa ya Uislamu na kutetea 

Sunnah Twaharifu. Allaah Amjaze kheri na Ambariki. Ninamuomba Allaah Atupe uthabiti 

sisi na yeye katika haki. 

Amebainisha upotevu wa Sayyid Qutwub, upindaji wa ´Abdur-Rahmaan ´Abdul-Khaaliq 

na upetukaji mpaka wa Haddaadiyyah. Amekabiliana na Khawaarij wa leo, makundi ya 

Takfiyr, kwa njia ambayo mkosoaji mwenye uzowefu tu na dereva imara ndiye awezaye 

kufanya. Amebainisha makosa yao na upotevu. Kisha amekabiliana na Abul-Hasan al-

Miswr al-Ma´ribiy na akafichukua urukaji mipaka wake na udanganyifu wake. Mwishoni 

akabainisha uongo wa al-Maalikiy, hila zake, uongo wake na hadaa zake ambazo kwazo 

amewatumikia Raafidhwah wenye chuki na Suufiyyah mazanadiki.”  

Kisha akasema: 

“Allaah Amjaze kheri Shaykh Rabiy´ kwa kheri iliokuwa nzuri, Ambariki na katika 

ulinganizi na Jihaad yake na Atujaalie sisi na yeye kuwa katika wale wanaotetea Shari´ah 

yake kwa kiasi cha kila mtu awezavyo.” 

Aliulizwa (Hafidhwahu Allaah) swali lifuatalo: 

“Muheshimiwa Shaykh Ahmad, ni yepi maoni yako kwa mwenye kusema ´Simtambui si 

Shaykh Zayd al-Madkhaliy wala Rabiy´ al-Madkhaliy kuwa ni wanachuoni na sitambui 

chochote katika elimu kutoka kwao. Ninayemtambua tu ni Shaykh ´Abdul-´Aziyz bin 

Baaz`? Unasemaje juu ya hili?” 

Akajibu (Hafidhwahu Allaah) ifuatavyo: 

“Tunamuomba Allaah Amuongoze. Shaykh Rabiy´ al-Madkhaiy na Shaykh Zayd al-

Madkhaliy wote wawili ni katika wanachuoni wa Salafiyyah na wanasihiaji. Ni wajibu 

kwake atambue na ajue hilo. Asiwaseme vibaya kwa kuwa ina maana ni kuzisema vibaya 

Sunnah za Mtume wa Allaah (Swalla Allaahu ´alayhi wa sallam) ambazo wamebeba. Hata 

hivyo hatusemi kuwa wamekingwa na makosa, lakini tunasema kuwa mfumo wao ni wa 

Salafiyyah. Ni wajibu kwa wanafunzi kusoma vitabu vyao na waitambue haki ima kupitia 

kwao au vitabu vya wengine. Tahadharini na vitabu vya Hizbiyyuun. Ikiwa unataka 

kuchukua hili moja kwa moja kutoka kwa Shaykh Ibn Baaz, basi unaweza daima 

kumwandikia moja kwa moja na kumuuliza maoni yako juu ya fulani na fulani. Hivyo 

ikiwa atasema kuwa ni waharibifu, Hizbiyyuun na hakuna kheri yoyote kwa watu hawa, 

kubali hilo na uendelee kubaki katika msimamo wako huo. Hata hivyo mimi nina uhakika 

ya kwamba atawasifu.”  

Aliulizwa (Hafidhwahu Allaah) swali lifuatalo: 

“Ni kweli kwamba Shaykh Rabiy´ ni mmoja katika wanafunzi zako?” 

Akajibu: 

“Shaykh Rabiy´ alisoma kwenye Ma´had na mimi ni katika waliomsomesha kwenye 

Ma´had. Lakini, Shaykh Rabiy´ ni bora kuliko mimi. Anapigana Jihaad katika kuihuisha 

Sunnah, kuziua Bid´ah na kuwaraddi watu wa Bid´ah. Amejitaalumisha mwenyewe katika 

jambo hili. Tunamuomba Allaah Atuwafikishe sisi sote kwa yale Anayoyapenda na 

kuyaridhia.” 

Katika muhadhara huohuo amesema: 

“Anayemsema vibaya Shaykh Rabiy´ na Shaykh Faalih al-Harbiy anachukia Salafiyyah, 

kwa sababu watu hawa ndio viongozi wa Salafiyyah.”32 

Amesema (Hafidhwahu Allaah) kuhusu Radd yake dhidi ya Faalih al-Harbiy akimsapoti 

Shaykh Rabiy´: 

“Tunamjua Shaykh Rabiy´ tangu miaka kadhaa ya nyuma mwenye uzowefu wa kuinusuru 

Sunnah, akiitetea na akitetea utukufu wake. Ametunga tungo, ameandika makala 

mbalimbali na  ameraddi mambo yanayoenda kinyume. Tunamzingatia kuwa amefanya 

hivo kwa ajili ya kuinusuru dini na kuwafichua wale wote wenye kwenda kinyume. 

Ruduud zake hizo na vitabu vyake ni vyenye kushuhudia juu ya hilo. 

Huenda wanafunzi wengi hawajui yale tunayoyajua. Yeye ndiye kamraddi Sayyib Qutwub 

na akabainisha makosa yake. Yeye ndiye kamraddi ´Abdur-Rahmaan ´Abdul-Khaaliq. 

Yeye ndiye kamraddi Mahmuud al-Haddaad na akabainisha kuvuka kwake mpaka na 

kupetuka kwake. Yeye ndiye kamraddi ´Adnaan ´Ar´uur, [Salmaan] al-´Awdah, [Safar] al-

Hawaaliy, Ma´ribiy, Hasan al-Maalikiy na wengineo. Kisha anakuja mtu mwenye malengo 

fulani na kusema: “Shaykh Rabiy´ ni Mumayyi´, neno lililo na maana – kutokana na 

tunavyojua – kwamba hawasemi Ahl-ul-Bid´ah waziwazi juu ya Bid´ah zao na wala 

hawahukumu kwazo. Kufanya hivi ni kumsemea uongo, kumfanyia uadui na kuangusha 

juhudi zake. Ikiwa mtu atasema kuwa hii leo hakuna mtu anayewakataa Ahl-ul-Bid´ah, 

kuwapiga vita na kuyajadili makosa yao kama anavofanya Shaykh Rabiy´ (Wafaqahu 

Allaah) basi amesema kweli. Tunaamini kuwa anafanya hivo kwa kumtakasia nia Allaah 

(´Azza wa Jall) na hali ya kutekeleza faradhi ambayo Allaah amewafaradhishia 

wanachuoni.  Kufanya kitu kama hicho kinahitajia juhudi  na kutenga wakati wa kutosha. 

Ikhlaasw alionayo kwa Allaah (´Azza wa Jall) inamfanya kufanya anayoyafanya na wakati 

huohuo akili yake ni yenye kutulizana, moyo mtulivu, mwenye yakini na thawabu za 

Allaah na mwenye subira juu ya yale maudhi, uadui na vitimbi yanayomkabili katika njia 

hiyo. Haya ndio tunayoamini juu yake na tunataraji hali ni hiyo. Je, hivi kweli haoni haya 

yule ambaye anamtuhumu Tamayyu´? Mtu akimuuliza kama yeye amefanya nusu ya yale 

yaliyofanywa na Shaykh Rabiy´, robo yake au thumuni yake, jibu lake litakuwa lipi? 

Shaykh Rabiy´ ana shauku kubwa kwa yale anayoona kuwa na manufaa juu ya mfumo wa 

Salaf. Tunaamini kuwa ana akili yenye nguvu na kuyapa kipaumbele manufaa jambo 

ambalo wakati mwingine linamfanya kutokana na manufaa ya Da´wah kutotoa baadhi ya 

 
32 Muhadhara Juddah, 1423/5/25.  

mambo na kuyamaliza kwa njia maalum. Matokeo yake baadhi ya watu wakadhani kuwa 

amefanya hivo kwa sababu ya kutaka kuwapaka mafuta baadhi ya watu na kuwabagua 

wengine. Yule ambaye anayakadiria mambo ipasavyo hatakiwi kuharakisha dhana kama 

hizi na afunge safari kwenda kwa Shaykh na azungumze naye kwa siri. Si mtu mwenye 

kukataa – Allaah akitaka – kwa jambo lenye manufaa. Hayo ndio yenye kunibainikia 

kuhusu hali yake – Allaah amuhifadhi – na Allaah ni mwenye kuzitambua nia zote.” 

Shaykh Ahmad an-Najmiy (Hafidhwahu Allaah) ni katika waalimu wa Shaykh Rabiy´. 

Alimsomesha kwenye Chuo Kikuu cha elimu Swaamitwah kabla ya Shaykh Rabiy´ 

kukubaliwa kwenye Chuo Kikuu cha Kiislamu. Shaykh Ahmad alimpa cheti cha Hadiyth 

ambapo alimpa rukhusa na idhini ya kufundisha Hadiyth. 

10- Shaykh na ´Allaamah Zayd bin Muhammad bin Haadiy al-

Madkhaliy (Hafidhwahu Allaah) 

 

Amesema katika dibaji yake ya kitabu “Jamaa´ah Waahidah laa Jamaa´aaat”: 

“Miongoni mwa watu leo walioraddi vitabu vya Sayyid Qutwub, al-Mawduudiy, makundi 

ya wanaharakati, mitandao ya kivyama na Jamaa´at-ut-Tabliygh, ni ndugu yetu 

muheshimiwa Shaykh Rabiy´ bin Haadiy al-Madkhaliy, mjumbe wa kamati ya kufundisha 

katika Chuo Kikuu cha Kiislamu al-Madiynah al-Munawwarah. Hili amelifanya katika 

vitabu sita: 

Kitabu cha kwanza: Manhaj-ul-Anbiyaa´ fiyd-Da´wah ilaa Allaah – fiyh-il-Hikmah wal-

´Aql. 

Kitabu cha pili: Manhaj Ahl-is-Sunnah wal-Jamaa´ah fiy Naqd-ir-Rijaal wal-Kutub wat-

Twawaaif wal-Kutub. 

Kitabu cha tatu: Adhwaa´ Islaamiyyah ´alaa ´Aqiydah Sayyid Qutwub. 

Kitabu cha nne: Matwaa´in Sayyid Qutwub fiy Aswhaab Rasuulillaah (Swalla Allaahu 

´alayhi wa sallam). 

Kitabu cha tano: al-Mahajjah al-Baydhwaa´ fiy Himaayat-is-Sunnah al-Ghurraa´ min 

Zallaat Ahl-il-Akhtwaa´ wa Zaygh Ahl-il-Ahwaa´. 

Kitabu cha sita: Jamaa´ah Waahidah laa Jamaa´aat wa Swiraatw Waahid laa ´Asharaat. 

Vitabu hivi – na himdi zote njema ni Zake Allaah (Ta´ala) – vimeenea ndani ya nchi na 

nje ya nchi. Wanafunzi wengi wamestafidi navyo, wakubwa na wadogo. Wameshuhudia ya 

kwamba vina malengo mazuri, ukosoaji uliosalama na maudhui yake. Ameshikamana na 

aina ya uandishi uliokuwa umeshikamana na wanaume waliotangulia katika maimamu wa 

Dini na wa uongofu ambao Allaah Amewafanya kila siku kuraddi watu wenye makosa, 

watu wadanganyifu na watu wa Bid´ah. Vitabu vyao sio vigeni wala vyenye kukosekana 

kwa watu wenye busara. Uhakikaa wa mambo ni kwamba vimeenea, vimekaguliwa na 

vinasomwa. Kila yule anayependa haki, anapenda Sunnah, anachukia batili na kupigana 

katika kutokomeza matamanio na Bid´ah, amestafidi navyo. 

Kwa vile kila yule ambaye ni mwenye kufikiria nadharia fulani ni mwenye haja ya dalili juu 

yake, mimi napendelea kuandika misitari michache juu ya vitabu ambavyo Shaykh Rabiy´ 

bin Haadiy al-Madkhaliy ameandika ili kuwaonesha ndugu zetu na watoto wetu katika 

wale wenye inswafu ya kwamba Ruduud ambazo amepiga Shaykh Rabiy´ ni Jihaad ili 

kulinyanyua neno la haki liweze kuwa juu na nasaha kwa Waislamu na khaswa wale 

wanafunzi wapya na mfano wao wasiotilia umuhimu wowote katika ´Aqiydah mbalimbali, 

mifumo na Ruduud ili wasije kutumbukia katika makatazo na madhambi.” 

Kisha akapiga mifano mingi ya hilo, mpaka aliposema: 

“Je, yule anayezungumza kwa kuraddi mamia ya makosa haya ya khatari anafanya hivo 

bure au anafuata tu matamanio yake? Hapana. Bali ni katika wale ambao Allaah (´Azza wa 

Jalla) Amewafanya kuweza kuifanyia kazi Da´wah ya wema ya Salafiyyah. Da´wah hii 

imesimama katika Kitabu na Sunnah juu ya mfumo wa wema waliotangulia. Anainusuru, 

anaieneza na kuilinda kama jinsi mzazi anavyomlinda mwanawe au zaidi ya hivo.” 

Kisha akasema: 

“Hakika Shaykh Rabiy´ (Waffaqahu Allaah) amemnasihi ndugu na rafiki yake ´Abdur-

Rahmaan bin ´Abdul-Khaaliq wakati alipotunga kitabu kwa jina “Jamaa´ah Waahidah laa 

Jamaa´aat wa Swiraatw Waahidah laa ´Asharaat”. Humo ameraddi makosa mengi ambayo 

Shaykh ´Abdur-Rahmaan ametumbukia ndani yake kupitia vitabu vyake na kanda zake. 

Radd yake juu ya makosa hayo yanatiliwa nguvu na dalili za Uteremsho na za kiakili. 

Shaykh Rabiy´ amenieleza, na ni mwaminifu, ya kwamba hakuandika Radd hiyo, 

isipokuwa baada ya kumnasihi rafiki yake ´Abdur-Rahmaan kwa kuzungumza naye na kwa 

kumuandikia33. Amesema: “Sikuona athari yoyote kwake ya kukubali nasaha wala sikuona 

dalili yoyote ya kuonesha kujirejea katika makosa yake ambayo ametumbukia ndani yake 

na kumzindua kwayo. Kwa ajili hiyo nikaandika Radd hii niliyoitaja.” 

Amesema (Hafidhwahu Allaah) pia wakati alipomraddi Muhammad Suruur: 

“Mimi naweza kumthibitishia Muhammad Suruur na wafuasi wake ya kwamba ikiwa 

Shaykh Rabiy´ bin Haadiy al-Madkhaliy, waalimu zake, marafiki zake na wanafunzi zake 

 
33 Mimi mwenyewe nimeona nasaha hizi kwa hati ya mkono wa Shaykh na kadhalika nimezikopi.  

hawako katika mfumo wa wema waliotangulia na hawafuati Ahl-ul-Hadiyth wal-Athari, 

basi sijui ni yepi makusudio ya “Salafiyyah” na “Salafiyyuun”.”34 

Amesema wakati alipokuwa akizungumzia Ruduud za Shaykh Rabiy´ kwa ´Abdur-

Rahmaan ´Abdul-Khaaliq: 

“Ruduud za Shaykh Rabiy´ zilikuwa ni zenye kutiliwa nguvu wanachuoni vigogo ambao 

wamemshuhudia Shaykh Rabiy´ kuisibu haki, upatiaji katika kukosoa na uwazi wa radd 

kwa kujumuisha yale yaliyoandikwa katika vitabu viwili kutokana na dalili za kinukuu na 

hoja za kiakili zinazoiangaza njia na kwazo hoja inasimama ju yake.”35 

Amesema vilevile (Hafidhwahu Allaah) katika dibaji yake Radd ya Shaykh Rabiy´ kwa 

Hasan bin Farhaan al-Maalikiy: 

“Allaah Amuwafikishe muheshimiwa na mtukufu Shaykh na ´Allaamah Rabiy´ bin Haadiy 

al-Madkhaliy. Amemraddi makosa yake yote na utata wake wote wa khatari kwa dalili za 

Uteremsho na za kiakili kwa kuinusuru haki, nasaha kwa viumbe, kuiharibu dhuluma na 

kumnusuru mdhulumiwa dhidi ya mdhulumaji al-Maalikiy – na mbele ya Allaah magomvi 

yote yatakusanywa. 

Mimi namwambia Shyakh Rabiy´ na wengine wote walio na ´Aqiydah sahihi ya as-

Salafiyyah na mfumo ulionyooka, kwamba si jambo la ajabu kuona al-Maalikiy 

amemshambulia Shaykh mtukufu Muhammad bin ´Abdil-Wahhaab (Rahimahu Allaah). 

Mtu huyu amewasema vibaya hata Maswahabah watukufu na khaswakhaswa mtu bora 

katika Ummah baada ya Mtume wake (Swalla Allaahu ´alayhi wa sallam), Abu Bak na 

wengine (Radhiya Allaahu ´anhum). 

 
34 al-Irhaab, uk. 93.  

35 al-Irhaab, uk. 93.  

11- Muheshimiwa Shaykh ´Aliy bin Naaswir al-Faqiyhiy 

(Hafidhwahu Allaah) 

 

Amesema katika kusifu kwake kitabu “Jamaa´ah Waahidah laa Jamaa´aat”: 

“Nimesoma kitabu hiki na kukuta ya kwamba ni kazi ya utafiti wa kielimu na wenye 

kuaminika. Humo Shaykh Rabiy´ amejadiliana na Shaykh ´Abdur-Rahmaan ´Abdul-

Khaaliq kwa njia ya kimaana kabisa. Kitabu hakina upetukaji mipaka na hakikutoka nje ya 

adabu ya Kishari´ah za kujadiliana na mazungumzo. Humo amebainisha makosa ya 

kimfumo ambao Shaykh ´Abdur-Rahmaan anapita juu yake katika vitabu vyake vingi na 

kanda zake. Ameraddi mirengo hii inayoenda kinyume na mfumo wa Salaf kwa hoja na 

ubainifu.”36 

 
36 Tazama dibaji ya kitabu cha Shaykh Rabiy´ ”an-Naswr al-´Aziyz”.  

12- Muheshimiwa Shaykh ´Ubayd bin ´Abdillaah al-Jaabiriy 

(Hafidhwahu Allaah) 

 

Aliulizwa muheshimiwa swali lifuatalo kuhusu Shaykh Rabiy´ kwenye kanda “at-Tabyaan 

fiy ba´dhw Akhtwaa´ ´Adnaan ´Ar´uur”: 

“Kumezungumziwa sana kuhusu Shaykh Rabiy´ na kama ni mwanachuoni katika 

wanachuoni wa Waislamu?” 

Akajibu: 

“Himdi zote njema ni Zake Allaah kwa kuwa Shaykh Rabiy´ ni mwenye kujulikana vyema 

kwa watu maalum na wanachuoni. Shaykh wetu ´Abdul-´Aziyz bin Baaz amemsifu. 

Sikufikiria kabisa kwamba nitaulizwa swali hili.” 

Amesema pia (Hafidhwahu Allaah) katika kubainisha fitina ya Abul-Hasan: 

“Nimesoma na kufuatilia aliyoandika muheshimiwa ´Allaamah na Shaykh Rabiy´. 

Nimeyafanyia utafiti kwa umakini na kuona kuwa makosa yote yaliyo kwa Abul-Hasan ni 

haki na sahihi.” 

Amesema pia: 

“Hakika Shaykh Rabiy´ (Hafidhwahu Allaah) na Shaykh Ahmad an-Najmiy (Hafidhwahu 

Allaah) wote wawili wana uzito katika elimu. Wao, himdi zote njema ni Zake Allaah, 

wanajulikana vyema kuwa na ´Aqiydah sahihi na mfumo wa salama na ulionyooka. 

Hakuna yeyote anayewakosoa isipokuwa yule ambaye yeye ndiye anastahiki kujeruhiwa.” 

Vilevile aliulizwa (Hafidhwahu Allaah) swali: 

“Ni yepi maoni yako kwa yule anayesema kuwa Shaykh Rabiy´ anawazungumzia vibaya 

Mashaykh, wanachuoni na walinganizi?” 

Akajibu: 

“Shayk Rabiy´ amebeba bendera iliokuwa na nguvu na iliyosimama, bendera ya Sunnah. 

Kwa ushahidi wa maimamu wamempendekeza na kumsifia. Kwa ajili hiyo ndio maana 

haitakikani kwa mtu kama mimi kuulizwa kuhusu yeye (Hafidhwahu Allaah). Lakini 

maadamu nimeulizwa, ni lazima nijibu: 

Amependekezwa na Imaam, baba, ´Allaamah, Faqiyh na Shaykh ´Abdul- ´Aziyz bin Baaz 

(Hafidhwahu Allaah). Amependekezwa na Imaam, Faqiyh, Mujtahid, ´Allaamah na 

Shaykh Muhammad bin Swaalih bin ´Uthaymiyn (Rahimahu Allaah). Amependekezwa na 

Imaam na Muhaddith wa zama hizi, Imaam Naaswir-ud-Diyn (al-Albaaniy) na kumsifu ya 

kwamba ndio mbebaji wa bendera ya Jarh na Ta´diyl leo. Bendera ambayo Shaykh Rabiy´ 

amebeba ni kama alama ya Jihaad kwa Ahl-us-Sunnah na kuitetea na watu wake na mpaka 

hivi leo ni kisu kwenye vifua vya watu wa Bid´ah, hajadhoofika, kulainika wala kupungua. 

Kwa ajili hii inapata kuwabainikia ya kwamba maneno haya yaliyotajwa yanatoka kwa aina 

mbili ya watu. Ima ni mtu ambaye hana uzowefu wala ujuzi juu ya kinachoendelea 

uwanjani na yeye anasema tu kile anachosikia, au ni mtu ambaye ni katika wapotevu hawa, 

wapindaji na viongozi wa fikiri ambao ni wapinzani walio dhidi ya Sunnah. Wanachukizwa 

na hawapumui kwa yale ambayo Shaykh Rabiy´ (Hafidhwahu Allaah) anayoandika 

kuwaraddi Qutbiyyuun na wengineo wakati alipoandika dhidi ya Sayyid Qutwub na 

kubainisha upindaji wake, ujinga wake na upotevu wake pamoja kuiweka haki wazi kwa 

yule anayetafuta haki. Kwa ajili hiyo ndio maana msistaajabishwe na wale wanaosema 

haya. Shaykh Rabiy´ hajapatapo kamwe kumsema vibaya mtu anayeita katika Uislamu juu 

ya elimu. Yeye pamoja na ndugu zake Waislamu na watoto, na khaswa wanafunzi, 

anawaongoza, anawanasihi, anawaelekeza, kuwafanya imara, anawafundisha na 

anawaondoshea utata wanaowekewa. Haya ndio ambayo tunayojua mpaka hivi leo kutoka 

kwake (Hafidhwahu Allaah). 

13- Muheshimiwa Shaykh Swaalih bin Sa´d as-Suhaymiy 

(Hafidhwahu Allaah) 

 

Amesema (Ra´aahu Allaah) katika kusifu kwake kitabu “Jamaa´ah Waahidah laa 

Jamaa´aat”:  

“Muheshimiwa Shaykh, ´Allaamah, Ustadhw na Dr. Rabiy´ bin Haadiy al-Madkhaliy 

amemraddi ´Abdur-Rahmaan ´Abdul-Khaaliq baada ya kutumia muda na juhudi kubwa 

kumnasihi kwa siri na kwa dhahiri. Amefanya hivo kwenye kitabu kwa anwani “Jamaa´ah 

Waahidah laa Jamaa´aat wa Swiraatw Waahidah laa ´Aisharaat”. Nimesoma kitabu chote 

na nimeona kuwa ni chenye manufaa, thamani na chenye kutimiza malengo ya ni kwa nini 

kimeandikwa. Humo kuna uwakilisho na uchambuzi makini juu ya maneno ya ´Abdur-

Rahmaan ´Abdul-Khaaliq ambayo yanapatikana katika kanda na vitabu vyake. 

Amebainisha uongo wa maneno hayo kwa hoja na dalili za wazi kabisa. Amefanya hili kwa 

amana ya kielimu na uthibitishaji katika vitabu vyake na vyanzo. Amenasihi Ummah 

mzima kwa jumla na khaswa Shaykh ´Abdur-Rahmaan kushikamana barabara na mfumo 

wa wema waliotangulia pamoja kuraddi mifumo yote inayoenda kinyume na Kitabu na 

Sunnah. Kwani Uislamu ni njia moja na ni mfumo mmoja. Amesema (Ta´ala): 

ا صِرحاطِي مُسْتحقِيمًا فحاتابِعُوهُ  ٰ ذح بِيلِهِ  ۖ   وحأحنا هح  وحلاح ت حتابِعُوا السُّبُلح ف حت حفحراقح بِكُمْ عحن سح

“Kwamba hii ni njia Yangu iliyonyooka, hivyo basi ifuateni - na wala msifuate njia za 
vichochoro nyinginezo zitakufarikisheni na njia Yake. Hivyo ndivyo alivyokuusieni kwayo 
mpate kumcha.” (06:153) 

 اهْدِنَّح الصِ رحاطح الْمُسْتحقِيمح صِرحاطح الاذِينح أحنْ عحمْتح عحلحيْهِمْ غحيِْْ الْمحغْضُوبِ عحلحيْهِمْ وحلاح الضاالِ يح 

“Tuongoze njia iliyonyooka. Njia ya wale Uliowaneemesha, si ya walioghadhibikiwa wala 
waliopotea.” (01:06-07) 

بِيلِ الْمُؤْمِنِيح نُ وحلِ هِ محا ت ح  ح لحهُ الْْدُحىٰ وحي حتابِعْ غحيْْح سح وحلَّاٰ وحنُصْلِهِ وحمحن يُشحاقِقِ الراسُولح مِن ب حعْدِ محا ت حبحيا
 وحسحاءحتْ محصِيْاً ۖ   جحهحنامح 

”Yule atakayempinga Mtume baada ya kuwa imeshambainikia uongofu na akaifuata njia 
isiyokuwa ya waumini, Tutamgeuza alikogeukia na tutamuingiza Motoni – na ni uovu 
ulioje mahali pa kuishia!” (04:115)  

Kitabu hichi kikubwa ambacho ndani yake Shaykh Rabiy´ amebainisha kwa ufafanuzi ni 

kitabu ambacho mwanafunzi hatakiwi kukikosa. Hili kwa sababu awe ni mwenye bayana 

na ili utata uliokakamana kwenye kucha za watu wengi uweze kutoweka. Utata huu 

unatokamana na mifumo hii ya makosa, ni yenye kung´aa, lakini ni mitupu, ina kauli mbiu 

pamoja na hila katika usulubu. 

Hii kazi kubwa ambayo muheshimiwa Shaykh Rabiy´ (Hafidhwahu Allaah) amesimama 

nayo ni moja katika michango mingi aliyotoa ili kuinusuru Dini, kutetea Sunnah, kuilinda 

´Aqiydah na kufichukua upotevu wa Ahl-ul-Bid´ah wal-Ahwaa´. Amefanya hilo kwa njia 

ya kielimu na imara na mfumo wa usawa. Amebainisha hilo kupitia njia ya vitabu vyake 

vyenye thamani, mihadhara yake yenye faida na kuwatilia umuhimu vijana na kuwaelekeza 

katika mfumo wa haki. Anatumia wakati wake wote kuitumikia elimu na kutangamana na 

wanafunzi zake pamoja na matatizo yote yanayomkabili na khaswa kutoka kwenye 

makundi hayo ya vyama yaliyopetuka mipaka ambao wao walengwa wao ni wanachuoni, 

wanafunzi na Salafiyyuun. Wanawachafua kwa uvumi wa batili, uongo, udanganyifu, 

utatizi na kuyapotosha maneno kuyatoa mahala pake stahiki. Kwa watu kama hawa na 

mfano wao nawaambia yafuatayo: 

Bahari iliyojaa haidhuriki kwa  

Kijana mdogo anayejitupa ndani yake 

 وحأحماا محا يحنفحعُ النااسح ف حيحمْكُثُ فِ الْْحرْضِ  ۖ   فحأحماا الزابحدُ ف حيحذْهحبُ جُفحاءً 

“Basi povu la takataka linapita bure bila ya kufaa. Lakini vile vinavyowafaa watu hubakia 
ardhini.” (13:17) 

Allaah Amjaze Shaykh Rabiy´ kwa juhudi hii kubwa kheri kwa njia Aliyowapa waja Wake 

wema na Afanye juhudi hizi ziwe ni zenye uzito mkubwa katika mizani yake – hakika Yeye 

yukaribu na ni Mwenye kujibu.”37 

 
37 Tazama dibaji ya kitabu cha Shaykh Rabiy´ ”an-Naswr al-´Aziyz”.  

14- Muheshimiwa Shaykh ´Abdul-´Aziyz ar-Raajihiy 

(Hafidwahu Allaah)  

 

Aliulizwa swali lifuatalo: 

“Baadhi ya watu wanamtuhumu yule mwenye kushikamana barabara na mfumo wa Salaf 

kwamba ni “Jaamiy” na wanamtahadharisha Shaykh Rabiy´, Shaykh an-Najmiy, Shaykh 

Zayd bin Muhammad Haadiy al-Madkhaliy na wanachuoni wengine.  

Akajibu: 

Majina bandia hayageuzi kitu. Si sawa kupeana majina bandia. Kilicho umuhimu ni uzani 

wa mtu. Wanachuoni hao tunajua kuwa ´Aqiydah yao ni salama na kwamba ni katika Ahl-

us-Sunnah. Shaykh Rabiy´, Shaykh Ahmad na Shaykh Zayd hakuna vumbi lolote juu yao.” 

Pia aliulizwa swali lifuatalo: 

“Unasemaje juu ya vitabu na kanda za Shaykh Rabiy´ bin Haadiy al-Madkhaliy 

(Hafidhwahu Allaah)? Unapendekeza kusoma vitabu vyake na kusikiliza kanda zake? 

Akajibu kwa kusema: 

“Ndio, hayana neno. Vitabu na kanda zake hatujaona ndani yake cha kukosoa. 

Hakujakosolewa kitu. Kanda zake ni nzuri na vitabu vyake ni vizuri na vyenye faida.”38 

 
38 Kanda iliorekodiwa na ”Minhaaj-is-Sunnah” Riyaadh”.  

15- Muheshimiwa Shaykh Dr. Jaabir at-Twayyib bin ´Aliy 

(Rahimahu Allaah) – Qaadhiy na muhubiri katika Msikiti 

Mtakatifu wa Makkah 

 

Amesema (Rahimahu Allaah) katika dibaji yake ya kitabu “Jamaa´ah Waahidah laa 

Jamaa´aat”: 

Hii ni dibaji ambayo huenda wengi wanaijua na kwa mnasaba wa baadhi ya wanafunzi 

ambao wamewafikishwa kuutumia wakati wao kuwanufaisha Ummah na kupupia katika 

kuwanufaisha ndugu zao kwa yale walio na haja nayo. Miongoni mwa watu hawa ambao 

wamewafikishwa katika haya – Allaah Akitaka – ni muheshimiwa Dr. Rabiy´ bin Haadiy 

al-Madkhaliy, mtunzi wa vitabu vyenye maana na Ruduud za kishujaa, ambavyo havitoki 

nje ya Qur-aan, Sunnah na kauli za wema waliotangulia... Kwa kukhitimisha ninasema ya 

kwamba Ustadhw wetu na mwanachuoni wetu mtukufu Dr. Rabiy´ amebainisha haki kwa 

yule anayeitafuta.”39 

 
39 Tazama dibaji ya kitabu cha Shaykh Rabiy´ ”an-Naswr al-´Aziyz” 

16- Shaykh Hasan bin ´Abdil-Wahhaab al-Bannaa 

(Hafidhwahu Allaah) 

 

Amesema (Waffaqahu Allaah): 

“Kwa jina la Allaah, himdi zote njema anastahiki Allaah. Swalah na salamu zimwendee 

Mtume wa Allaah, ahli zake na Maswahabah zake. 

Amma ba´d: 

Allaah alitaka Chuo Kikuu cha al-Madiynah an-Nabawiyyah kunitafuta ili kufundisha 

katika mwaka wa masomo 1391/1392 H mpaka 141405/1406 H. Kabla ya Chuo Kikuu 

kunichagua nilikuwa namjua muheshimiwa Shaykh Rabiy´ kupitia kaka yangu Shaykh 

Muhammad ´Abdul-Wahhaab al-Bannaa – ambaye ni mwenza wa Shaykh Rabiy´ katika 

kulingania katika ´Aqiydah Salafiyyah na kupambana na Bid´ah - Shaykh Rabiy´ alikuwa 

ametakharuji kwenye Chuo Kikuu cha Kiislamu, kisha akapata shahada yake ya pili na 

akaendelea kusoma ili kufika katika shahada ya udaktari na kipindi hicho alikuwa 

akihudhuria Cairo na akikutana na baadhi ya wanachuoni katika yale yanayohusiana na 

utafiti wake juu ya shahada yake ya pili. 

Kisha Shaykh Rabiy´ akahamishwa kwenda Makkah al-Mukarramah ili kufuatilia masomo 

yake na utafiti wake – baina ya Makkah na al-Madiynah – chini ya usimamizi wa 

maprofesa wanaosimamia utafiti huo. Nilikuwa nikisafiri kwenda Makkah kwa ajili ya 

´Umrah na nikiandamana na ndugu yangu kwa ajili ya kumtembelea Shaykh Rabiy´. 

Wakati fulani yeye ndiye alikuwa akitualika kwenda kumtembelea. Sehemu kubwa ya vikao 

vyake vilikuwa vinahusiana na elimu na khaswa elimu ya Hadiyth. Tulikuwa tukifaidika 

kwa mahojiano kati ya kaka yangu na wahudhuriaji pamoja na Shaykh Rabiy´ katika vikao 

hivi. 

Kisha muheshimiwa Shaykh Rabiy´ Haadiy al-Madkhaliy akajiunga na Chuo Kikuu cha 

Kiislamu ili kufundisha ndani yake baada ya kufika kupata shahada ya udaktari. Alikuwa 

akifurahikia somo na kufundisha kwake. Kisha akatuliza makazi al-Madiynah kwa vile 

tulikuwa tukimtembelea na tukifaidika  kutoka katika elimu yake wakati tulipokuwa 

tukifundisha ´Aqiydah na elimu ya Kishari´ah kwenye Chuo Kikuu cha Kiislamu pamoja 

na Ustadhw  na rafiki yangu muheshimiwa Shaykh Dr. Sa´d ´Abd-ur-Rahmaan Nidaa´ 

ambaye ni profesa wa ´Aqiydah katika Chuo Kikuu cha Kiislamu ambaye alikuwa 

akijadiliana na Ahl-ul-Bid´ah na waliopinda kwenye ´Aqiydah katika waalimu wa Chuo 

Kikuu na wengine waliokuwa wakiishi al-Madiynah. 

Muheshimiwa Shaykh Rabiy´ Haadiy al-Madkhaliy siku zote alikuwa na mafungamano 

yenye kudumu na wanachuoni katika Ahl-us-Sunnah na khaswakhaswa Shaykh ´Abdul-

´Aziyz bin Baaz na Shaykh Naaswir-ud-Diyn al-Albaaniy (Rahimahumaa Allaah) na 

wengineo. Alichukua kutoka katika elimu na mahojiano yao. Kisha akaanza kufuatilia 

maneno ya walinganizi walioko uwanjani na kuyapima maneno yao kwa misingi ya Ahl-us-

Sunnah. Yule anayemuona kuwa amepatia basi anamsifu kwa yale anayostahiki – bila ya 

kumtakasa mbele ya Allaah – na yule anayemuona kutokana na ujuzi wake kuwa 

amekwenda kinyume na misingi ya Ahl-us-Sunnah basi anamnasihi. Akijirudi basi huyo ni 

ndugu yake na asipojirejea na akaendelea kueneza Bid´ah zake basi anamzungumza katika 

mazungumzo yake kwamba amekhalifu misingi katika kitu fulani na fulani na kwamba 

amemnasihi lakini hata hivyo hakujirudi ili wapate kujulikana wale Ahl-us-Sunnah wa asili 

kutokamana na wale walioko uchi na waweze kutengwa. Anafanya hivo kwa kuzingatia 

misingi ya elimu ya Jard na Ta´diyl. Kwani akiachwa mmoja wao juu ya makosa yake basi 

wengine watamfuata, ikiwa ni masuala yanayokwenda kinyume na misingi basi yataenea 

kwa wengine pia, wako ambao wataivamia baadhi ya misingi ya Ahl-us-Sunnah kuzidisha, 

kupunguza au kufafanua yale yaliyokuja kwa njia ya ujumla kwa njia ambayo haikufanywa 

na Salaf. Kila wamoja katika watu hawa ambao wanarejelewa katika makosa yao 

hukasirishwa na maneno yake [Shaykh Rabiy´] kwa sababu anafichua uchi wake mbele za 

watu na hivyo watu wakamjua kwa upungufu wake na pengine hata watu wakaachana 

naye. Haya khaswa ukizingatia kwamba baadhi ya wanachuoni wanamuona kuwa ni mkali 

katika haki, jambo ambalo ni sifa na sio kusimangwa. 

Kuna ambao wamejaribu kumzuia Shaykh Rabiy´ kutothibiti juu ya haki, kuwanusuru 

watu wake, kuitetea dhidi ya kila mzushi na kupambana na misingi inayopingana na Ahl-

us-Sunnah. Lakini hata hivyo Allaah amemfanya kuwa imara na hilo likamfanya kuwa na 

nguvu zaidi katika haki na kuendelea kushikamana na njia hii ambayo ndani yake 

inawafichua wazushi na njia zao za waziwazi na zilizojificha. 

Mimi nashuhudia – pamoja na udhaifu wangu katika elimu ambao nataraji Allaah 

atauunga kwa kule kushikamana barabara na misingi ya Ahl-us-Sunnah wal-Jamaa´ah na 

yale matawi yanayoifuatia – ya kwamba muheshimiwa Shaykh Rabiy´ bin Haadiy al-

Madkhaliy ni miongoni mwa wanachuoni wa Ahl-us-Sunnah wal-Jamaa´ah mwa marefu 

na mapana. Maneno yangu haya ni kwa ajili ya kumtambulisha ili wapatikane wabora 

kutoka katika Ummah huu, baada ya Allaah (Subhaanahu wa Ta´ala), wenye kuuelekeza na 

kuwashika mikono yao kuwaelekeza katika njia ya Ahl-us-Sunnah wal-Jamaa´ah na Firqat-

un-Naajiyah ili kupatikane umoja wa Ummah chini ya bendera ya Tawhiyd na Sunnah na 

hivyo upate utukufu na ushindi, ukusanye furaha ya duniani na Aakhirah. 

Itambulike kuwa muheshimiwa Shaykh Muqbil bin Haadiy (Rahimahu Allaah) alikuwa 

akichota kutoka kwenye chemchem ileile aliyochukua Shaykh Rabiy´ bin Haadiy. Yeye ni 

katika wenzake. Wote wawili wanatambulika kwa ukali wao wenye kusifiwa dhidi ya wenye 

kwenda kinyume na misingi ya mfumo wa ki-Salafiy. Kadhalika Shaykh Muhammad 

´Abdul-Wahhaab al-Bannaa – miongoni mwa waasisi wa kundi la Answaar-us-Sunnah al-

Muhamadiyyah Misri na mkurugenzi wa mwongozo wa Kiislamu katika kurugenzi ya 

mafunzo Jeddah Saudi Arabia hapo kabla – ni miongoni mwa rika la Shaykh Rabiy´ 

ambaye alishirikiana naye katika kuinusuru Sunnah na kuitokomeza Bid´ah. 

Hakika nimefaidika sana kutoka kwa Shaykh Rabiy´, nimejifunza kutoka katika vitabu 

vyake na inanitukuza kuwa mmoja katika wanafunzi wake. 

Ni lazima kwa watu wote wakati wa mzozo kuhukumiana kwa Qur-aan na Sunnah kwa 

ufahamu wa wema walitoangulia. Sambamba na hilo waachane na ushabiki mbaya, kufuata 

kichwa mchunga na kuwa, jeuri dhidi ya haki na kuwachukia watu wake. Watu wapeane 

nasaha kwa njia iliokuwa nzuri zaidi na wakati huohuo kila mmoja athaminiwe thamani 

yake stahiki. 

Haya machache niliyotaja yanashuhudilia mfumo wa Shaykh Rabiy´ pamoja na kuafikiana 

na madhehebu ya Ahl-us-Sunnah. Hayo yanapata kubainika kupitia vitabu vyake, duruus 

zake, mahojiano yake, mihadhara yake na tovuti yake ya Sahab.net 

Yameandikwa na: 

Hasan ´Abdul-Wahhaab al-Bannaa 

Mjumbe wa Answaar-us-Sunnah al-Muhamadiyyah 

Aliwahi kuwa mwalimu katika Chuo Kikuu cha Kiislamu cha al-Madiynah al-

Munawwarah. 

Aliwahi kuwa mjumbe wa mwamko wa Kiislamu al-Madiynah. 

Usiku wa alkhamisi tarehe 30 Rabiy´ al-Awwal 1425 H 

17- Hitimisho 

 

Haya ni machache katika sifa za wanachuoni kwake. Nimekomeka kutaja baadhi tu ya 

wanachuoni wanaojulikana kutokana na umaarufu wao kwa watu wote na kwa sababu 

nataka kubainisha haya kwa ufupi. La sivyo maneno ya kumsifu na kumtapa ni mengi 

sana. 

Hivi sasa wasomaji wetu wapendwa wamejua ni maoni yepi wanachuoni hawa wako nayo 

na ni nafasi ipi Imaam huyu mtukufu yuko nayo, ambaye ametumia umri wake katika 

kuinusuru Dini ya Allaah. Umri wake ni zaidi ya miaka sabini na bado yuko katika mfumo 

huu; anailinda Dini ya Allaah kutokamana na dhana za watu wa batili, tafsiri mbovu za 

wajinga na upotoshaji wa waliopindukia. 

Kadhalika msomaji amebainikiwa kupata kuona upotevu wa mwenye kumtia aibu, 

kumponda na kumsema vibaya juu ya Dini na mfumo wake. Hata hivyo ni jambo 

lisilowezekana kwa watu hawa wajinga kumsema vibaya na kuwatahadharisha wale 

wanaowasema vibaya baadhi ya Mitume wa Allaah, kama mfano wa Aadam na Muusa 

(´alayhimaas-Salaam), na kuwaponda Maswahabah wa Mtume wa Allaah (Swalla Allaahu 

´alayhi wa sallam), kama ´Uthmaan, Abu Dharr, Mu´aawiyah, ´Amr bin al-´Aasw na 

wengineo, kuwakufurisha Waislamu, kusema kuwa Qur-aan imeumbwa na kukusanya 

Bid´ah tele na upotevu mwingi. Shaykh Rabiy´ ameulekeza mshale wake dhidi ya Ahl-ul-

Bid´ah wadh-Dhwalaal, lakini kitu walichokifanya ilikuwa ni kumdharau na kumponda ili 

kwa maneno yao ya kupamba waweze kuwadanganya watu Waislamu wajinga. Wao ni 

kama jinsi alivyosema Shaykh ´Abdul-Latwiyf Aal ash-Shaykh: 

“Miongoni mwa ada za Ahl-ul-Bid´ah pale wanapokosa hoja na wakakosa upenyo, 

hujipoza kwa kutaja mapungufu ya Ahl-us-Sunnah, kuwasema vibaya na kujisifu wao 

wenyewe.” 

Ndugu wapendwa! 

Tahadhari kumsema Muislamu kwa kitu asichokuwa nacho. Usimsemi Muislamu vibaya 

bila ya hoja wala dalili. Kumbuka Kauli ya Allaah (Ta´ala): 

الحة  ف حتُصْبِحُوا عح  ا الاذِينح آمحنُوا إِن جحاءحكُمْ فحاسِقٌ بنِ حبحإ  ف حت حب حي انُوا أحن تُصِيبُوا ق حوْمًا بِِحهح  محا ف حعحلْتُمْ لحىٰ يَح أحي ُّهح
دِمِيح   نَّح

“Enyi walioamini! Anapokujieni fasiki kwa habari yoyote, basi pelelezeni msije mkawasibu 
watu kwa ujinga, mkawa kuwa wenye kujuta juu ya ambayo mmeyafanya.” (49:06) 

Ndugu mpendwa! Tambua ya kwamba miongoni mwa alama za Ahl-ul-Bid´ah na 

wapotevu ni kuwasema vibaya wanachuoni wanaopita katika mfumo wa waliotangulia. 

Kuhusiana na suala hili kumekuja mapokezi mengi kutoka kwa maimamu wa Sunnah. 

Baadhi yake ni haya yafuatayo: 

Abu Zur´ah (Rahimahu Allaah) amesema: 

“Ukimuona mtu kutoka Kuufah anamsema vibaya Sufyaan ath-Thawriy na Zaaidah, basi 

usiwe na shaka ya kwamba ni Raafidhwiy. Ukimuona mtu kutoka Shaam anamsema 

vibaya Mak-uul na al-Awzaa´iy, basi usiwe na shaka ya kwamba ni Naaswibiy. Ukimuona 

mtu kutoka Khuraasaan anamsema vibaya ´Abdullaah bin al-Mubaarak, basi usiwe na 

shaka ya kwamba ni Murjiy. Tambua ya kuwa mapote yote haya yana umoja juu ya 

kumchukia Ahmad bin Hanbal, kwa kuwa wote hawa amewapiga kwenye mioyo yao kwa 

mshale usiopona.”40 

Nu´aym bin Hammaad amesema: 

“Ukimuona mtu kutoka Iraaq anamsema vibaya Ahmad bin Hanbal, basi tilia mashaka 

Dini yake. Ukimuona mtu kutoka Baswrah anamsema vibaya Wahb bin Jariyr, basi tilia 

mashaka Dini yake. Ukimuona mtu kutoka Khuraasaan anamsema vibaya Ishaaq bin 

Raahawayh, basi tilia mashaka Dini yake.”41 

Abu Ja´far Muhammad bin Haaruun al-Mukhramiy al-Fallaas amesema: 

 
40 Twabaqaat-ul-Hanaabilah (1/199-200).  

41 Taariykh Baghdaadiy (6/348) na Taariykh Dimashq (8/132)  

“Ukimuona mtu anamsema vibaya Ahmad bin Hanbal, basi tambua kuwa ni mtu wa 

Bid´ah mpotevu.”42 

Abu Haatiym ar-Raaziy amesema: 

“Ukimuona mtu kutoka Raaz au kutoka sehemu nyingine anamchukia Abu Zur´ah, basi 

tambua kuwa ni mtu wa Bid´ah.”43 

Abu Haatiym amesema pia: 

“Moja ya alama za Ahl-ul-Bid´ah ni kuwasema vibaya Ahl-ul-Athar.”44 

Imaam Abu ´Uthmaan as-Swaabuuniy amesema: 

“Alama ya watu wa Bid´ah ilio wazi kabisa kwa wafuasi wao na ishara yao ya wazi ni chuki 

yao kubwa dhidi ya wale wanaoeneza mapokezi ya Mtume ya (Swalla Allaahu ´alayhi wa 

sallam) pamoja na kuwadharau na kuwaponda.”45 

Abu Daawuud amesema katika shairi lake lililotangaa: 

“Ole wako juu ya watu wanaocheza na dini yao ambapo ukawatukana na kuwaponda Ahl-

ul-Hadiyth.” 

as-Safaariyniy amesema: 

“Hatuko kwa ajili ya kutaja hadhi ya Ahl-ul-Hadiyth, kwa kuwa hadhi yao inajulikana, 

athari zao ni nyingi na fadhilah zao ni nyingi. Hivyo yule mwenye kuwaponda, ni mbovu 

na ni mpungufu, na mwenye kuwachukia, ni katika kibaraka cha kundi la Iblisi.”46 

Kwa haya nimekusanya baadhi ya sifa za wanachuoni kwa ´Allaamah na Shaykh Rabiy´ 

kwa yule mwenye kutafuta haki na ni mwenye kupenda Sunnah na watu wake. Kitabu 

 
42 Utangulizi wa ”al-Jarh wat-Ta´diyl”, uk. 308-309, na ”Taariykh Dimashq” (5/294)  

43 Taariykh Baghdaadiy (10/329) na ”Taariykh Dimashq” (38/31)  

44 ”as-Sunnah” (1/1079) ya al-Laalakaaiy.  

45 ´Aqiydat-us-Salaf (101).  

46 Liwaaih-ul-Anwaar (2/355).  

kimeisha kwa haya na tunamuomba Allaah mwisho mwema na swalah na salamu 

zimwendee Mtume wetu Muhammad, ahli zake na Maswahabah zake.  

Imeandikwa na Abu ´Abdillaah Khaalid bin Dhwahawiy ad-Dhwafayriy 

Kazi hii ilikwisha usiku wa tarehe 28 Rabiy´-ul-Awwal, 1424 


